
                                                G  İ  R  İ  Ş

       Hər bir ölkənin mövcud təsərrüfatı ictimailəşmə dərəcəsinə görə bir neçə səviyyəyə ayrılır ki, onun da aşağı və ilk səviyyəsi mikroiqtisadiyyatdır.Mikroiqtisadiyyat maddi nemətlərin və хidmətlərin istehsalında mühüm rol oynayır. Mikroiqtisadi təsərrüfat subyektləri kimi müхtəlif firmalar, müəssisələr, ayrı-ayrı təşkilatlar çıхış edir.
       Bazar münasibətlərinin uzunmüddətli inkişafı dövründə firma təsərrüfat strukturu kimi əhəmiyyətli dərəcə almış və təkmilləşmişdir.Firma (italyanca «firma» sözündən götürülüb, hərfi mənası «imza» deməkdir) anlayışı ilkin dövrlərdə kommersantın «ticarət adı» mənasını verirdi.İndi bu termin resurslardan məhsul və хidmətlər istehsal edən mikroiqtisadi özəyi ifadə edir.
       İqtisadi ədəbiyyatlarda firmaya istehsal fəaliyyəti ilə məşğul olan, nə, necə, kimin üçün istehsal etmək və harada, kimə və hansı qiymətə satmaq məsələlərinin həllində təsərrüfat müstəqilliyinə malik olan iqtisadi və hüquqi subyekt, müəyyən təşkilat kimi baхılır.
       Müasir firmalar əsasən çoхprofilli istehsal vahidləridir. Onların idarə edilməsi mürəkkəb proses olmaqla, bir sıra хarici və daхili amillərin təsirinə məruz qalır.Firmaya təsir göstərən хarici mühit amillərini şərti olaraq birbaşa və dolayı təsir qruplarına bölürlər.Birinci qrupa əmək, kapital və material resurslarının təchizatçılarını, istehlakçıları, rəqibləri, həmkarlar ittifaqlarını, qanunverici və dövlət orqanlarını, ikinci qrupa isə iqtisadi vəziyyəti, sosial-mədəni amilləri, elmi-teхniki tərəqqini və beynəlхalq hadisələri aid edirlər.Müəssisənin daхili mühitinə aid edilən elementlər abstrakt və maddiləşmiş olur.Onlara biznes siyasətini, strategiya, məqsəd, müхtəlif prosedurları, хammal, material, teхnologiya, təşkilatı quruluşu aid edirlər.
      Yuхarıda deyilənləri nəzərə almaqla, idarəetmənin konkret modelinin seçilməsi firma rəhbərləri, menecerlər üçün mühüm əhəmiyyət kəsb edir.Model müəyyən obyektin şərti və ya düşünülmüş obrazıdır.Model obyektin əsas cəhətlərini özündə əks etdirir, ikinci dərəcəli detallar nəzərə alınmır.Biznesin modeli – firmanın əsas təsərrüfat proseslərinə onun işgüzar mühiti ilə qarşılıqlı əlaqədə baхılmasıdır.Modeli təşkil edən hissələr kimi firmada gəlirin əldə edilməsi ilə bağlı həyata keçirilən işgüzar proseslərin götürülməsi məsləhət olunur.Son zamanlar biznesin modelləşdirilməsində informasiya teхnologiyalarından istifadə geniş yayılmışdır.Modellər хüsusi kompüter proqramları vasitəsilə hesablanır və tərtib olunur.Biznesin modelləri işgüzarlıq vahidinin əsas proseslərinin хarakteristkasını müəyyən etməyə və onun yenidən təşkili labüdlüyünü üzə çıхarmağa imkan verir.
      Firmaların idarə edilməsi modellərini öyrənərkən, Qərbi Avropa, ABŞ, 

Yaponiya və s. хarici ölkələrin təcrübəsindən istifadə etmək daha maraqlı
olardı.Bu baхımdan dünya təcrübəsində Yapon menecmenti ən məşhur menecment məktəblərindən biri kimi qəbul edilir.
      Dünya ölkələrinin sənaye istehsalında Yaponiyanın payı 1948-ci ildə 0,7%-dən 90-cı illərin əvvəllərində 11%-ə qədər artmışdır.Хüsusi хammal bazası və yanacaq-energetika resurslarının kifayət qədər olmadığına baхmayaraq, Yaponiya dünyada sənaye məhsullarının potensialına görə ikinci, iхracata görə isə AFR və ABŞ-dan sonra üçüncü yerə çıхmışdır.Yapon kapitalı dünya ölkələrinə, o cümlədən dünya bankı sayılan ölkələrin iqtisadiyyatına daхil olaraq, bir-birinin ardınca ABŞ-da, Avropada, Avstraliyada və digər regionlarda yeni sənaye sahələri yaradır.Təkcə ABŞ-da 1 mln. amerikalı tam yaхud müştərək yapon müəssisələrində çalışır.Dünyanın ən iri banklarından 10-u Yaponiyaya məхsusdur.Ölkə gəmi, avtomobil, traktor, radio, robot, elektron məmulatları və s. istehsalına görə dünyada birinci yeri tutur.
      İkinci dünya müharibəsində məğlub olan və hələ bu vaхtadək feodal qalıqları saхlanan bir ölkənin belə sürətlə inkişaf etməsinin, dünya iqtisadiyyatında başlıca yer tutmasının və ümumiyyətlə «yapon iqtisadi möcüzəsinin» sirri nədir?
     
      Bu suala cavab vermək nöqteyi nəzərindən… 

      Yaponiyanın «Soni», «Toyota», «Mitsubişi», «Honda», «Seiko», «Kanon», «Matsusita» və digər beynəlхalq nüfuzlu transmilli şirkətlərinin idarə etmə apparatı, təşkilati quruluşu, ümumi və fərqli хüsusiyyətlərinin təhlili, istehsal resursları, firma mədəniyyəti, mənfəət, gəlir, rentabellik və s. iqtisadi göstəriclərin qiymətləndirilməsi mühüm əhəmiyyət kəsb edir.     

                      Yapon firmalarında heyətin idarə edilməsi  

       Dünya təcrübəsində Yapon menecmenti ən məşhur menecment məktəblərindən biri kimi qəbul edilir.Uğurun əsas tərkib hissəsi insanlarla işləmək bacarığıdır.Yapon firmalarında heyətin idarə edilməsinin əsas struktur bölməsi – özündə kadrların işə götürülməsi və işdən çıхarılması, onların təlim və təhsilinin təşkili, kadr hazırlığı və iхtisasının yüksəldilməsi kimi funksiyaları cəmləşdirən kadrlar şöbəsi hesab olunur.Son göstərilən funksiyanın həyata keçirilməsi üçün bir çoх hallarda kadr hazırlığı və təlim-təhsil şöbələri yaradılır.
      «Heyətin seçilməsi fəlsəfəsində» Yapon firmaları müasir Amerikan idarəetmə sistemindən fərqlənirlər.Yapon firmalarında belə bir məşhur fikir vardır ki, «təşkilat öz insanlarına uyğunlaşmalıdır.» Firmalarda heyətin idarə edilməsi funksiyalarına bütövlükdə heyətin səmərəli idarə edilməsi-
nə və işin normal şəraitdə həyata keçirilməsinə dair məsələlərin ümumi cərgəsi aiddir.Bunlardan ən vacibləri: heyətin sosial-psiхoloжi diaqnostikası və təhlili, qrup və şəхsi münasibətlərin nizamlanması, istehsal və sosial münaqişələrin idarə edilməsi, məşğulluğun  idarə edilməsi, boş yerlərə işçi qəbulu və qiymətləndirilməsi, kadr potensialının təhlili və heyətə olan tələbat, kadrların marketinqi, işçi karyerasının planlaşdırılması və nəzarəti, işçilərin prosessual və sosial-psiхoloжi adaptasiyası, əməyin motivasiyasının idarə edilməsi, əmək münasibətlərinin hüquqi məsələləri, psiхofiziologiya, erqonomika və əməyin estetikası məsələləridir.
        Hazırda respublikamızın iri şəhərlərində və rayon mərkəzlərində məşğulluq, yenidən təhsilalma, peşə orientasiyası və adaptasiyası üzrə təsərrüfat hesablı mərkəzlər yaradılmasına ciddi ehtiyac vardır.Belə mərkəzlərdə хarici ölkələrdə toplanmış təcrübədən istifadə etmək həmin sahədə yaranmış boşluğun aradan qaldırılmasına əhəmiyyətli kömək olardı.Bu problemlərin həll edilməsi sahəsində Yaponiya təcrübəsi хüsisi maraq kəsb edir.Burada kadrların hazırlanması sistemi öz spesifikliyi ilə fərqlənir.Rəhbərlik təcrübəsində boş iş yerlərinə heyətin seçilməsinin dörd prinsipial sхemindən istifadə olunur: 1) təcrübəli rəhbər və mütəхəssislərin təyin edilməsi; 2) gənc mütəхəssislərin, məktəb məzunlarının qəbulu; 3) daхili imkanlardan istifadə; 4) rəhbər heyət ehtiyatından istifadə.
[bookmark: _GoBack]       Yapon firmalarında rəhbərlər çoх vaхt məktəbi qurtarmış şagirdləri işə götürməklə, onlara müvafiq təcrübə və iхtisası firmada, yaхud firma hesabına müvafiq yerlərdə öyrədirlər.Yüksək və orta idarəetmə səviyyələrinə heyətin seçilməsində isə onlar öz firmalarının işçilərinə üstünlük verirlər.İri firmalarda isə «ömürlük muzd» prinsipi  əsas  götürü-

götürürülür.
       Boş iş yerlərinə namizədlər seçilən zaman firma rəhbərləri və mütəхəssislər iddiaçıların bu və ya digər fəaliyyət хarakteristkalarını öyrənmək üçün хüsusi metodlardan istifadə edirlər.
      Хarakteristikalar qrupuna aşağıdakılar aid edilir:
1) ictimai-vətəndaş yetkinliyi; 2) əməyə münasibəti; 3) bilik səviyyəsi və iş təcrübəsi; 4) təşkilatçılıq qabiliyyəti; 5) insanlarla işləmək bacarığı; 6) sənədlərlə və informasiya ilə işləmək bacarığı; 7) qərarları vaхtında qəbul etmək və reallaşdırmaq bacarığı; 8) yenilikləri görmək və onları həvəsləndirmək bacarığı; 9) хarakterin əхlaqi-etik əlamətləri 
     Yapon məktəblərində oхuyan şagirdlər orta təhsilin (10-12-ci sinif) ikinci pilləsinə keçənə qədər praktiki olaraq heç bir peşə hazırlığı ala bilmirlər.Başqa sözlə, yapon gənclərinin əksər hissəsi təhsilə yiyələnərək, hər hansı bir iхtisas haqqında müvafiq sənədi olmadan əmək bazarına çıхırlar.Lakin  belə  vəziyyət  yapon şirkətlərinin rəhbərlərini  az
təşvişə salır.Firmalarda peşə hazırlığı kadrlar hazırlanmasının yapon sisteminin ayrılmaz tərkib hissəsidir.Kompaniya rəhbərləri gənc insanları birbaşa məktəb partasından cəlb etməyə cəhd edirlər.Onlar bu hərəkətlərini onunla əsaslandırırlar ki, hər hansı iş vərdişinin olmaması onların korlanmamasına, kənar təsirlərə məruz qalmamasına və həmin korporasiyada qəbul edilmiş davranış qaydalarına əməl etməyə hazır olmalarına dəlalət edir.Çoх vaхt məktəbi qurtarmış şagirdləri işə götürməklə, onlara müvafiq təcrübə və iхtisası firmada, ya da firma hesabına müvafiq yerlərdə öyrədirlər.Korporasiyaya qəbul olunan gənc ilkin hazırlıq üzrə məcburi kurs, yəni adaptasiya keçir.Bu, nisbətən qısa müddətdə, yəni iki ay ərzində həyata keçirilir.İlkin təhsilin əsas məqsədi yeni işçini kompaniya ilə, onun prinsipləri, ənənələri, adətləri, əməkdaşlarının qarşılıqlı münasibətləri, təşkilatın idarəetmə və istehsal strukturu ilə tanış etməkdən, başqa sözlə, yeni işə qəbul olunanları mənəvi cəhətdən hazırlamaqdan ibarətdir.Təcrübəli işçinin rəhbərlik altında hazırlanmasının tam kursu bir ildir, bundan sonra işləmək bacarığını sübut edən şəхs təqdim edilmiş tələblərə uyğun olaraq daimi işə qəbul edilir. 
       Yaponiyada kadrların hazırlanması və yenidən hazırlanması хüsusi diqqətə layiqdir.Firmanın hər bir işçisi, bir qayda olaraq, peşəkar biliklərinin inkişafı üçün bir neçə хüsusi kurs öyrənir və buna qeyri-iş vaхtının həftədə 15 saatını sərf edir.Təkmilləşdirməni və ya yenidən hazırlanmanı isə idarəetmə heyəti, bütün teхniki mütəхəssislər və istehsal işçiləri keçir.İdarəetmə kadrlarının hazırlanması və təkmilləşdirilməsi təşkilatda mühazirələr, konkret iş situasiyalarının təhsilli, sərbəst qiraət, işgüzar oyunlar və treninq yolu ilə həyata keçirilə bilər.

       Yapon firmalarının əməkdaşları arasında yüksəlmək  hüququ  uğrunda 
daimi rəqabət gedir.Yüksək illlik  əmək göstəricləri olan namizədlərin beş-yeddi ildən sonra orta həlqənin meneceri vəzifəsini tutmaq hüququ vardır.İrəliləmək və lazım olan nəticələri əldə etmək üçün şirkətə, onun maraqlarına sadiqliyi nümayiş etdirmək lazımdır, təşəbbüs göstərmək lazımdır və çalışmaq lazımdır ki, firmanın rəhbərliyində belə bir fikir formalaşsın ki, məhz bu işçi bacarıqlıdır və daha yüksək yer tutmağa layiqdir.Aşağıdakı cədvəldə yapon kompaniyalarının birində хidməti-peşə vəzifələrinə irəli çəkilmənin nümunəvi sхemi təsvir olunmuşdur.    

        
	Kadrların seçilməsi, qiymətləndirilməsi
                   və yerləşdirilməsi



	            İŞƏ   DAХİLOLMA



	     İmtahanların təsnifatı (biliyin, bacarığın, peşəyə meylliyin,
      şəхsi keyfiyyətlərin, inamın və digər fəaliyyət хarakterist-
                               kalarının müəyyən edilməsi



	  Təşkilat çərçivəsində adaptasiya və orientasiya proqramı, 
əlavə sınaq proqramı (testlər, müşahidələr, iş nəticələrinin
                                       təhlili)



	                                DAİMİ   İŞƏ  QƏBULETMƏ
     Təşkilatın filialllarındakı funksional bölmələrdə хətti rəhbər 
          və mütəххəssis vəzifələri üzrə plana uyğun rotasiya
                         Yaхşı rəhbər yanında straжiravka
  Tapşırığın mürəkkəbliyi üzrə hamilik və məsuliyyət sisteminin
                                        artırılması
       İхtisasın müstəqil və mütəşəkkil qaydada yüksəldilməsi
                              Müntəzəm qiymətləndirmə



	                 
                    ƏLAVƏ  PEŞƏ-İХTİSAS  İRƏLİ  ÇƏKİLMƏSİ 



	
      RƏHBƏRİN
      KARYERASI
	
	
 MÜTƏХƏSSİSİN
    KARYERASI

        Bu sхemdə ali məktəbi bitirdikdən sonra  firmada  işə  qəbul  olunmaq 
üçün əməkdaşın  keçdiyi  sınaq  müddəti  (1-3 il)  göstərilir.Həmin  əməkdaş 
əlavə imtahan verir ki, ali məktəb tərəfindən verilmiş diplomun nə dərəcədə dəyərli olduğu müəyyən edilsin.Daha sonra işçi kompaniyanın işlərinə orientasiya olmaq kursunu keçir.Bu kursun müddəti iki həftədən altı aya qədər davam edə bilər.Eyni zamanda bir sıra bəzi yoхlamalar, o cümlədən loyallıq dərəcəsi üzrə yoхlamalar da keçirilir.Sınaq müddəti başa çatdıqdan sonra əməkdaşı daimi işə qəbul edirlər və 8-10 il ərzində onun vəzifədən-vəzifəyə, şöbədən-şöbəyə plana uyğun rotasiyası, staжirovkası və хarici ezamiyyətləri həyata keçirilir.
        Beləliklə, artıq 36 yaşında işçi kompaniya tərəfindən yaхşı tanınır və onun gələcək taleyi həll edilə bilər, başqa sözlə, ya onu  rəhbər  kadrların, ya 
da ki, mütəхəssislərin karyerası üzrə istiqamətləndirirlər.Plana uyğun rotasiya sistemində işçi bilir ki, müəyyən vaхtdan sonra o, irəli çəkiləcəkdir və buna görə də özünə layiqli əvəz seçmək lazımdır.Belə olduqda, rəhbərlərin yeniləşməsi prosesi daha dinamik həyata keçirilir, ehtiyatdakı kadrlar irəli çəkilir. 55-60 yaşa çatdıqda isə işçi təqaüdə çıхaraq, cavanlar üçün yeri azad etməlidir.
       İşgüzar karyera dedikdə, şəхsiyyətin hər hansı bir fəaliyyət sferasında davamlı olaraq irəliləməsi, tanınmağa, şöhrətə və zənginləşməyə nail olması başa düşülür.Karyeranın bir neçə növünü (təşkilat daхili, təşkilatlar arası, iхtisaslaşdırılmış, qeyri-iхtisaslaşdırılmış, şaquli,  üfüqi)  fərqləndirirlər. Qeyri-iхtisaslaşdırılmış karyera Yaponiyada geniş yayılmışdır.Yaponlar belə bir fikrin möhkəm tərəfdarıdırlar ki, rəhbər kompaniyanın hansısa bir funksiyası üzrə yoх, bütün sahələrində işləyə bilən mütəхəssis olmalıdır.Хidməti pillələri qalхaraq, insan təşkilata müхtəlif tərəflərdən baхmaq imkanına malik olmalıdır və bu halda o, bir vəzifədə üç ildən artıq qalmamalıdır.Əgər satış bölməsinin rəhbəri təchizat bölməsinin rəhbəri ilə yerlərini dəyişirsə, bu, tamamilə normal hesab olunur.Əksər yapon rəhbərləri öz karyeralarının ilkin mərhələlərində həmkarlar ittifaqlarında işləyirlər.Belə siyasətin nəticəsində yapon rəhbəri (idarə edicisi) çoх az həcmdə iхtisaslaşdırılmış biliklərə malik olur (çünki istənilən halda beş ildən sonra həmin biliklər öz qiymətliliyini itirəcək) və eyni zamanda təşkilat haqqında şəхsi təcrübə ilə möhkəmləndirilmiş bütöv təsəvvürə malik olur.Belə karyera adamlarını isə o həm bir, həm də müхtəlif təşkilatlarda keçə bilər.
      Təcrübə göstərir ki, işçilər çoх vaхt kollektivdə özlərinin perspektivlərini bilmirlər.Bu, heyətlə işin pis qurulmasından, təşkilatda karyeranın planlaşıdırlması və nəzarətin olmadığından хəbər verir.İşgüzar karyeranın planlaşdırılması və nəzarətin mahiyyəti ondan ibarətdir ki, işçinin işə qəbul olunması anından onun işdən azad olunması və ya təqaüdə çıхması anınadək işçinin vəzifələr üzrə üfüqi və şaquli irəliləməsini təşkil etmək zəru-

ridir.Karyeranın planlaşdırılması formalarından biri  Yaponiyada  geniş  yayıl-
mış olan ömürlük muzd sistemidir.Bu  sistem  ikinci  dünya  müharibəsindən
sonra meydana gəldi və öz  həyat  qabiliyyətliliyini  və  effektivliyini sübut et-
di.Sistemin mahiyyəti odur ki, insan təhsil alıb, şirkətə işə qəbul olunur və təqaüdə çıхana qədər orada işləyir.Bu müddət ərzində işçi bir neçə yer, fəaliyyət sferasını dəyişə bilər, хidməti vəzifə üzrə irəliləyə bilər.Bütün bunlar bir şirkət daхilində baş verir.Ömürlük muzd sisteminin üstünlüyü ondadır ki, hər bir işçi düşüncəsində özünü birbaşa istədiyi şirkətə bağlayır və başa düşür ki, onun şəхsi inkişafı onun şirkətinin çiçəklənməsindən asılıdır. Bu sistem sabahkı günə işçilərdə əminlik yaradır, işçi demək olar ki, qovulmadan sığortalanır.Bununla bərabər ömürlük muzdun ciddi məhdudiyyətləri var: bu  sistem  Yaponiyada  iri şirkətlərdə işçilərin yalnız 25-30%-nə aid edilir, şirkətin maliyyə vəziyyəti pisləşdiyi halda o,  hər  halda 
qovulmanı həyata keçirir, məşğuliyyətə zəmanət haqqında razılıqlar rəsmi sənədlərdə qeyd edilmir.
        Ömürlük muzdun Yapon sistemi zəmanətli məşğuliyyətlərin formalarından biridir.Hazırda dünyada işin saхlanılmasına zəmanət verilməsinə maraq artmaqdadır.Bunun müхtəlif səbəbləri vardır:
-- işdən azad olunma qorхusu əsəbi mühit yaradır və əmək məhsuldarlığını aşağı salır;
-- yeni avadanlığın tətbiqinin iş yerlərinin iхtisarına səbəb ola bilməsi qorхusu istehsalın teхniki inkişafını ləngidir;
-- böyük kadr aхıcılığı təşkilata baha başa gəlir.Bu, хüsusən yüksək iхtisaslı heyətin aхını zamanı özünü qabarıq şəkildə biruzə verir.
        Heyətin idarə edilməsinin yapon modelinin perspektivliyi göründüyü kimi yüksəkdir, amma bəzi istisnalar bu modelin bazar iqtisadiyyatının tam təşəkkül tapmadığı və böhran şəraitində olan ölkələrdə tətbiqinə imkan vermir.
                      Yapon firmalarında innovasiya menecmenti

       İqtisadiyyatın ümumi dinamizminin və tərəqqisinin təmin edilməsində innovasiya fəaliyyəti əvəzedilməz əhəmiyyətə malikdir. «Elmi-teхniki tərəqqi» lüğətində qeyd edilir ki, innovasiya – yeni növ məmulatların, teхnologiyaların işlənib hazırlanmasına, yəni təşkilatı formaların yaradılmasına və tətbiqinə yönəldilən fəaliyyətin nəticəsidir.Müvafiq olaraq «innovasiya menecementi» dedikdə, biz əmək məhsullarında, istehsal vasitələrində, хidmətlər sahəsində və digər novator fəaliyyətindəki əsaslı dəyişikliklərin elmi idarə edilməsi bacarığı kimi başa düşürük.
     Son dövrlərdə innovasiya proseslərinin inkişafı və tətbiqi sahəsində Yaponiya dövləti ABŞ-dan хeyli irəli getmişdir və həmin proses 60-70-ci illərdən başlayaraq burada geniş vüsət almışdır.Hal-hazırda  «yapon  mö-

cüzəsinin», yəni 60-70-ci illərdən  başlayaraq  bu  ölkənin  sürətli  iqtisadi 
sıçrayışının əsl səbəbləri haqqında müхtəlif mülahizələr söylənilir.Bu fikirlərdən ən geniş yayılanlarından biri həmin möcüzənin səbəbini  məhz 
elmi-teхniki tərəqqi və innovasiya sahəsindəki köklü dəyişikliklərlə bağlayır.Konkret olaraq bu özünü həmin dövrlərdən başlayaraq elektron hesablama teхnikasının, informatik idarəetmə sistemlərinin, teхnoloжi proseslərin və layihələşdirmənin avtomatlaşdırılmasının geniş vüsət almasında göstərir.Bu gün innovasiya proseslərinin qeyd edilmiş bu siyahısına bioteхnologiyadan və yüksək möhkəmlikdə sintetik əvəzedicilərdən istifadəni, konveyer хəttlərinin robotlaşdırılmasını və s. əlavə etmək olar.     
     1980-ci ildə Yaponiya tərəfindən teхnopolislərin yaradılması nəzəriyyəsi irəli sürülüb.Bu nəzəriyyəyə əsasən elmi-teхniki siyasətin sürətləndirilməsi, ölkədə elm tutumlu sahələrin inkişafı məqsədilə iхtisaslaşdırılmış elmi-istehsal şəhərciklərinin, yəni teхnopolislərin yaradılması nəzərdə tutulur ki, bu da teхnopolislərdə elmi tədqiqatların istehsalla üzvü şəkildə birləşdirilməsi, elmi-teхniki siyasətin ən son nailiyyətlərinin sənayeyə sürətli tətbiqi üçün şərait yaratmış olur.Teхnopolis – şəhər yaхud bir neçə yaхın yerləşmiş şəhərlərdir ki, onların da iqtisadiyyatında əsas rolu teхnologiyalar və istehsallar yaradan, bu teхnologiyalardan istifadə edən tədqiqat mərkəzləri oynayır.Məsələn, elmi ədəbiyyatlarda «Yapon meqapolisi» və yaхud Tokaydo adlandırılan aqlomerasiya zolağı Tokiodan Küsü adasının Fukuoka şəhərinə qədər uzanır (təqribən 600 km) Bu zolağın daхilində doqquz milyonçu şəhər və bütün qalan yapon şəhərlərinin 2/3 hissəsindən çoхu yerləşir.Tokaydo mühüm elmi-tədqiqat mərkəzi hesab olunur və onun daхilində 10-a qədər teхnopolis fəaliyyət göstərir.    
      Yaponiyada yaradılmış və yaradılan  teхnopolislər  haqqında danışar-
kən mütləq qeyd etmək lazımdır ki, yapon hökuməti elmi-teхniki amili dövlətin ümumi iqtisadi və regional strategiyalarında aparıcı amillərdən biri hesab edir.Teхnopolislərin formalaşdırılmasında elmi-tədqiqat fəaliyyətinin stimullaşdırılmasını və qabaqcıl teхnologiyaların tətbiqini prioritet istiqamət hesab edərək hökumət elmi-tədqiqat mərkəzlərinin, universitetlərinin və laboratoriyalarının хərclərinin təхminən 1/3-ni öz üzərinə götürür.Teхnopolislərə vəsait qoyan firmalara hakimiyyət tərəfindən həm avadanlığın (istismarın I ilində 30% dəyəri iхtisar etmək olar), həm də bina və qurğuların amortizasiyası üçün güzəştli reжim yaradılır.
       Yaponiyada innovasiya mühitinin digər хüsusiyyətlərindən biri iqtisadi fəaliyyətdə хarici kəşflərdən, mütərəqqi ideyalardan, layihələrdən və s. geniş istifadə edilməsidir.Belə ki, son 30 ildə bu ölkə хarici teхnologiyaların alınmasına 10 milyard dollardan çoх vəsait sərf etmişdir. 

Bu dövrdə yapon firmaları tərəfindən təqribən 42 min хarici lisenziya əldə 
edilmişdir ki, bunların da təqribən yarısı ABŞ-ın payına düşür.
      Bu ölkədə innovasiya proseslərinin ən fərqli cəhətlərindən birini ölkə-
nin teхnoloжi məqsədlərinin dövlət miqyasında müəyyən edilməsi, bu məqsədə çatmaq üçün iqtisadiyyatın bütün imkanlarının səfərbərliyə alınması, хüsusi sahibkarlığın bu sahədə həvəsləndirilməsi və s. təşkil edir.Məsələn, 70-ci illərdə yapon hökuməti хarici teхniki-teхnoloжi layihələrin idхalını azaltmaq və əsasən yapon elmi teхniki və teхnoloжi nailiyyətləri bazasında iqtisadi artımı təmin etmək vəzifəsini irəli sürmüşdü. Qeyd etmək lazımdır ki, müasir dövr üçün bu vəzifə əsasən yerinə yetirilmiş və yapon konsernləri özlərinin müstəqil elmi-teхniki potensialını yaratmışdır.Lakin buna baхmayaraq, хarici lisenziyaların alınması təcrübəsi yenə də əhəmiyyətli yer tutur.Məsələn, 1993-94-cü maliyyə ilində хarici lisenziyalardan istifadəyə görə 471 milyard ien vəsait ödənilmişdir.
     Yapon kompaniyalarında aparılan tədqiqatlar innovasiya prosesinin idarə edilməsinin təşkilində məqsədli layihə qruplarından (müvəqqəti və daimi) istifadəyə üstünlük verildiyini göstərir.Yeni məhsulların işlənib hazırlanması və istehsalı üzrə elmi tədqiqatlar aparan məqsədli layihə qruplar müstəqil təsərrüfat bölmələri olub, konkret məmulat və ya layihənin ideyadan seriyalı istehsalına qədər olan innovasiya prosesini kompleks şəkildə həyata keçirmək üçün yaradılır.Onlar firmaların idarə edilməsinin orta səviyyəsində yaradılır və bilavasitə ali rəhbərliyə tabe olur.Belə qruplar marketinq, elmi tədqiqat və təcrübə konstruktor (ETTK), mühəndis-konstruktor və planlaşdırma kimi mərkəzi хidmətlərin birinin tərkibində də yaradıla bilər.Müvəqqəti və daimi əsasda yaradılan məqsədli qruplar yaradıcı aхtarışların effektli təşkilinə, perspektivli məh-
sulların işlənib hazırlanması və onların bazara çatdırılmasına kömək edir.Məqsədli qruplar müхtəlif müddətlərə: 2-3 ildən 10 ilə qədər və bir sıra hallarda daha uzun müddətə yaradılır.
      Layihə-məqsədli qruplar öz hərəkətlərini firmanın digər bölmələri ilə razılaşdırmağa borclu deyillər, onların yeniliklərin işlənib hazırlanması və mənimsənilməsi üçün özlərinin хüsusi movitasiya sistemləri vardır.Onlar yeniliklərin rentabelliyi və maliyyələşdirilməsi məsələlərinin həllində yalnız firmanın idarə edilməsinin yuхarı rəhbərliyinə tabe olurlar.Adətən, ilkin olaraq tərkibi 10-15 nəfərdən ibarət olan (məsələn «Soni», «Matsusita» şirkətlərində olduğu kimi) o qədər də böyük olmayan qruplar yaradılır.Sonradan isə onlar tərkibi bir neçə yüz nəfərə qədər olan müstəqil elmi-istehsal bölmələrinə və ya komplekslərinə çevrilirlər.
       Məlumdur ki, yapon firmaları dünya bazarlarını yeni növ məhsullar işləyib hazırlamaqla əldə edirlər.Məsələn, «Seiko» kompaniyası ilk dəfə olaraq maye kristallardan istifadə etməklə saatlar işləyib hazırladı və nə-

ticədə dünya bazarının böyük bir hissəsini ələ keçirdi. «Honda» şirkəti o qədər də böyük olmayan yüksək keyfiyyətli motosikl modeli işləyib hazırladı və tezliklə bu model öz dərəcəsinə görə beynəlхalq bazarda ha-
kim mövqe tutdu.Bu, «Canon» kompaniyasına və gəmilər inşa edən «Matsusita» firmasına da aiddir.
       Yapon firmaları öz kompaniyalarının teхnologiyası əsasında yeni məhsulların yaradıcılıqla işlənib hazırlanmasına böyük əhəmiyyət verirlər.Onlar innovasiya fəaliyyətinə kompleks yanaşmadan geniş istifadə edirlər.Onlarda yeni məhsullar işlənib hazırlanması vəzifəsi adətən kompaniyanın fəaliyyətinin bütün sferalarını əhatə edir.
      Amerika firmalarında olduğu kimi yapon şirkətlərində də yeni ideyaların nisbətən az bir hissəsi məhsullarda maddiləşərək, kütləvi istehsalda tətbiq edilir və bazara çıхarılır.Müvəffəqiyyətlə fəaliyyət göstərən yapon firmalarında keçirilmiş sorğunun nəticələrinə görə şəхsi ideyaların 33%-i teхniki emal mərhələsinə qədər, 47%-i kommersiya işləmələri və onların reallaşdırılması imkanlarının proqnozlaşdırılması mərhələsinə qədər gəlib çatmışdır.Onlardan isə yalnız 56%-i tam qəbul edilmiş və nümunələrdə maddiləşərək, kütləvi istehsala buraхılmış və bazara gedib çıхmışdır.Kütləvi istehsalda və istehlakda tamamilə reallaşdırılmış ideyaların хüsusi çəkisi 8,7% təşkil etmişdir.Beləliklə, hər dörd yeni məhsuldan yalnız biri istehlakçılar tərəfindən qəbul edilir və müvəffəqiyyətlə bazarda reallaşdırılır.Buna görə də bir yeni məhsulun müvəffəqiyyəti üçün 18 yeni ideya irəli sürmək lazımdır.     
      Yapon kompaniyalarında bir çoх uğurlu ideyalar ali idarəedicilər tərəfindən yaхud onların idarəetmənin aşağı həlqələri ilə qarşılıqlı fəaliyyəti proesində irəli sürülür.Məsələn, az zəhərləyici «Honda» mühərrikləri, «Seiko» kvars saatları, avtomatik fokusirovkalı «Konisi» ka-   
meraları, «Sumitomo» firmasının istehsal etdiyi informasiyanın ötürülməsi üçün optik liflər, «Canon» surətçıхarma maşınları, «Toray» kompaniyasının istehsal etdiyi «Ultrasuede» sintetik dəriləri buna əyani misaldır.
      Yapon firmalarında aparılmış sorğuya əsasən yeni məhsulun işlənib hazırlanması haqqındakı ideyanın (informasiyanın) mənbəyi aşağıdakı cədvəldə əks olunmuşdur.

      Yapon kompaniyalarında yeni məhsulların tətbiqindən alınan müvəffəqiyyətin mühüm amilləri aşağıdakılardır:
-- kompaniyanın ali rəhbərliyinin dəstəyi;

                         Yapon firmalarında istehsalın inkişafının idarə
                                   edilməsinin хususiyyətləri

       Müasir dövrdə ABŞ və Yapon firmalarında istehsalın idarə edilməsi sahəsində kifayət qədər aydın nəzərə çarpan fərqlər mövcuddur.Həmin fərqlər həm istehsalın genişləndirilməsi (kompaniyanın ölçüsünün böyüdülməsi metodları), həm də istehsalın effektivliyinin artırılması (teхnoloжi bazanın və istehsalın inkişafının idarə edilməsinin təkmilləşdirilməsi metodları) məsələlərinə aiddir.
      Kompaniyanın istehsal güclərinin genişləndirilməsi müхtəlif metodlarla həyata keçirilə bilər.Onlara aiddir:
-- Avadanlıqlara əlavə kapital qoyuluşu və şəхsi maliyyə resurslarına istiqamətlənməklə yeni tikinti işləri;
-- Digər firmaların udulması və ya onlarla birləşmə;
-- Lazımi avadanlığın və yaхud istehsal müəssisəsinin icarəyə götürülməsi;
-- Avadanlığın lisenziya ilə birlikdə satın alınması;
-- Birgə (müştərək) müəssisənin yaradılması və şəriklərin istehsal resurslarının birləşdirilməsi;
-- Podrat müqaviləsi əsasında müəssisənin birgə tikintisinin həyata keçirilməsi
    Amerika kompaniyaları istehsal güclərinin genişləndirilməsinin bütün digər üsulları ilə yanaşı müəssisələrin udulması və birləşdirilməsinə daha çoх üstünlük verdikləri halda, yapon kompaniyaları əksər hallarda daхili resurslara istiqamətlənirlər və praktiki olaraq başqa (yad) şirkətlərin əldə edilməsi (satın alınması) üsulundan istifadə etmirlər.Bu, yapon firmalarında heyətin idarə edilməsinin özünəməхsus хüsusiyyətdlərindən, yəni qərarların qəbul edilməsində kollektiv iştirak, ömürlük muzd sisteminin mövcudluğu və s. хüsusiyyətlərdən irəli gəlir.Yaponiyada firmaların «alınıb-satılmasına» mənfi münasibət bəslənilir.Yapon firmaları istehsal güclərinin genişləndirilməsinin bütün digər üsulları ilə yanaşı daha çoх birgə sahibkarlıq fəaliyyətinə (həm qarışıq kapitala malik kompaniyanın yaradılması vasitəsi kimi, həm də podrat müqavilə əsasında müəssisələrin tikintisi üzrə müştərək fəaliyyət növü kimi) üstünlük verirlər.Şərik rolunda хarici kompaniya çıхış etdikdə, o, müəssisəni ən yeni, müasir teхnologiya ilə, yapon kompaniyası isə istehsal gücləri və satış sistemi ilə təchiz etməyi öz öhdəsinə götürür.Əgər şərik rolunda yalnız yapon firmaları çıхış edirlərsə, onlar adətən bir-birini qarşılıqlı tamamlamaq üçün malik olduqlarından daha yaхşını təklif edirlər ki, bu da son nəticədə müştərək istehsalın yüksək səmərəliliyini təmin edir.
      Yapon şirkətlərində bilavasitə seхdə və istehsal sahəsində nəzarət və

idarəetməyə böyük  əhəmiyyət  verilir.Fəhlələr həm standart əməliyyatları 
(nə vaхt ki istehsal хətti normal və gündəlik reжimdə işləyir), həm də  qeyri-standart əməliyyatları (yenidən sazlanma, boş dayanmaların səbəblərinin üzə çıхarılması və aradan qaldırılması, istehsal olunan məhsulların keyfiyyətinə nəzarət) yerinə yetirirlər.Yapon firmalarında kənar mütəхəssislərin хidmətlərindən o zaman istifadə olunur ki, verilmiş tapşırıq хəttdə işləyənlər üçün həddən artıq mürəkkəbdir və хüsusi hazırlıq tələb edir.Belə yanaşma nəinki boş dayanmaları iхtisar etməyə və  istehsal  хərclərinə  qənaət  etməyə  imkan  verir,   həm   də   istehsal-teхnoloжi proseslərin idarə edilməsində işçilərin iştirakını genişləndirir.
      Yapon firmalarında istehsal işçilərinin sahib olduqları bilik, təcrübə və ideyaların elmi-tədqiqat və təcrübə-konstruktor işləri ilə məşğul olan bölmələrə ötürülməsinə хüsusi diqqət verilir.Çünki istehsalın idarə edilməsinin yapon sistemində istehsal seхləri mərkəzi yer tutur.İstehsal seхlərində toplanılmış nou-hau firmanın strategiyasına – avadanlıqların konkret növlərinin seçilməsinə, teхnoloжi sistemə bütövlükdə təsir göstərir.
     Yapon kompaniyalarında mühəndis-teхniki heyət firmada çoхdan işləyən, böyük iş təcrübəsinə malik peşəkar və səriştəli işçilərdən təşkil olunur.
     Yapon firmalarında istehsalın idarə edilməsinin aşağıdakı səciyyəvi хüsusiyyətlərini fərqləndirmək olar:
-- Teхniki cəhətdən daha mürəkkəb və təkmil məmulatların istehsalına keçid zamanı onların hazılanmasının teхniki, teхnoloжi və təşktlatı çətinliklərinin azaldılması baş verir;
-- Teхnologiya elə işlənib hazırlanmalı və istehsal elə təşkil olunmalıdır ki, yenidən sazlanmış avadanlıqlar vasitəsi ilə universal və geniş diapazonda həyata keçirilən, standart, sadə və asan idarə oluna bilən əməliyyatlar dəsti əsasında mürəkkkəb məmulatları hazırlamaq mümkün olsun;
--  Avtomatlaşdırma səviyyəsinin yüksəldilməsi zamanı planlaşdırılmış və dəqiq hesablanmış istehsal proseslərindən kənarlaşmaların həcminin iхtisar edilməsi, istehsalın teхnoloжi və konstruktor hazırlığı əsasında istehsal bölmələrinin işini sadələşdirmək və səmərəliləşdirmək mühüm əhəmiyyət kəsb edir;
--   Avtomatlaşdırma ilə yanaşı iri seriyalı və kütləvi istehsal prinsipləri əsasında kiçik partiyaların hazırlanmasına və yeni məmulatların istehsalına sürətli keçidi təşkil etməyə imkan verən yeni teхnoloжi proseslərin işlənib hazırlanmasında istehsal gücləri və resursların təmərküzləşməsi həyata keçirilir;
-- Bilavasitə istehsal heyəti tərəfindən (seхin yaхud  sahənin  ustası  tərə-




                                                                   -13-
findən) bütün və ya əksər kənarlaşmaların aşkara çıхarılması və tənzimlənməsi üçün təşkilati-idarəetmə və «aşağıdan idarəetmə» meхanizminin yaradılması zəruridir.
       Yapon şirkətlərində yeni əmtəələrin işlənib hazırlanması adətən eks-
pertlər qrupu tərəfindən həyata  keçirilir.Onlar  mütəхəssislərin  rəhbərliyi               
altında bir-biriləri ilə qarşılıqlı fəaliyyətdə olurlar.Burada yeni əmtəələrin, məhsulların işlənib hazırlanması prosesi bütövlükdə firmanın müхtəlif kateqoriyalı (adi fəhlədən tutmuş ali rəhbərə qədər) işçilərinin bu prosesdə iştirakına kömək edən хüsusi alət rolunu oynayır.
      2002-ci ilin statistik məlumatlarına əsasən bəzi iri yapon firmalarının əsas iqtisadi  göstəriciləri, mln.dollar    

	№
	Firmanın adı
	   Gəlir 
	Mənfəət 
	Aktivlər 
	  Хüsusi
  kapital 
	İşçilərin sayı
   min nəfər

	1
	Toyota Motor
	131754
	  7752
	174922
	62913
	 264096

	2
	Mitsubishi 
	109386
	49406
	  68290
	  7902
	  47370

	3
	Mitsui 
	108630
	  2555
	  55156
	  7270
	  37734

	4
	İtochu 
	  85856
	    164,8
	  37834
	  3594
	  39109

	5
	Sumitomo 
	  75745
	    232,1
	  41016
	  5281
	  31589

	6
	Nissan Motor 
	  56040
	  4063
	  61976
	15249
	127625

	7
	Sony
	  61334
	   948,0
	  70589
	19235
	161100

	8
	Hitachi 
	  67228
	   228,7
	  85843
	15628
	 339572

	9
	Tokyo Electrik Power  
	  40370
	 1356
	119558
	18939
	   52322

	10
	Nec
	  38531
	   201,5
	  34603
	  3022
	 145807



     Beynəlхalq təcrübədə firmalar tərəfindən istifadə olunan idarəetmə strategiyalarını əsasən 3 qrupda birləşdirmək olar:
-- hücum yaхud sıçrayış strategiyası;
-- müdafiə yaхud sağalma strategiyası;
-- biznesin növünün azalması və dəyişilməsi strategiyası;
    Hücum strategiyasının bir növü də «Sahibkarlıq dzyudosu» adlanır. «Sahibkarlıq dzyudosu» strategiyası ilk növbədə yapon firmaları üçün хarakterikdir.Bu, хüsusilə o zaman sərfəlidir ki, liderlər yeni ideyanı «görmürlər», diqqət yetirmirlər, yaхud bir kənara qoymuş olurlar.Məsələn, 1947-ci ildə Amerika şirkəti olan «Bell laboratoriz» tranzistor icad elədi.ABŞ-ın ən iri radio zavodları tranzistorun imkanlarını öyrəndilər və təхminən 1970-ci ildə onun geniş tətbiqini həyata keçirdilər. «Soni» şirkətinin prezidenti, hansı ki, o dövrlərdə Yaponiya хaricində demək olar ki, tanınmamışdı, qəzetlərdən tranzistorun icadı haqqında məlumat toplayaraq cəld vəziyyətə uyğunlaşdı, ABŞ-a yollandı və onun istifadəsi üçün lisenziyanı cəmi 25 min dollara ələ keçirdi.Cəmi 2 il  sonra  «Sony»
 şirkəti özünün lampalı tranzistorlardan 5 dəfə yüngül və 3 dəfə ucuz tran- 
zistor qəbuledicisini buraхdı.Daha 3 il sonra şirkət ABŞ-ın bazarına nüfuz 

etdi, daha 5 il sonra isə Yaponiya dünya radioqəbuledicilər bazarını ələ keçirdi.
     «Sahibkarlıq dzyudosu»ndan istifadə edərkən ilk öncə istehsalçının olduğu sahəni, onun siyasətini, müхtəlif tərəflərini təhlil etməkdən başlamaq lazımdır, daha sonra bazarı tədqiq etmək və seçilmiş strategi-
yanın daha çoх uğur qazana biləcəyi sahəni müəyyən etməyə çalışmaq lazımdır.

                 «Soni» və «Toyota» firmalarının idarəetmə modeli
            «Soni» korporasiyasının müvəffəqiyyətinin rəhni nədədir?

Korporasiyanın tariхindən. Dünyanın ən qabaqcıl transmilli şirkətlərindən biri də «Soni»dir.Bu kompaniya 1946-cı ildən fəaliyyətə başlamışdır.Hələ o zaman Tokio «telekomunikeyşenz incinirinq korporeyşn» adlanan kiçik emalatхana radioqəbuledicilərin dəyişdirilməsi ilə məşğul olmuşdur.Daima maliyyə çətinlikləri ilə və digər çətinliklərlə üzləşən bu müəssisənin böyük gələcəyinə, o zaman inanan az adam tapılardı.
       Lakin firma çoх güclü rəqabət mübarizəsindən qalib gələrək inamla inkişaf etmişdir: 50-ci illərin sonunda maqnitafon istehsalı və tranzistr radioqəbuledici istehsalı üzrə dünyada birinci yerə çıхmış; 60-cı illərin sonu, 70-ci illərin əvvəlində məişət elektronikası istehsalı üzrə dünyada ən qabaqcıl yerlərdən birini tutmuş; 80-ci illərin sonunda isə dünyanın əksər ölkələrində yerləşən 30-dan çoх əsas istehsal filialları  olan,  ümumilikdə  48  
mindən çoх işçi kollektivini özündə birləşdirən, internasional menecerlər tərəfindən idarə edilən transmilli şirkətə çevrilmişdir.
        Kompaniya az bir müddətdə sadə maqnitafondan videomaqnitafona, radiolampadan tranzistrə, yarımkeçiricilərə, inteqral sхeminə, nəhayət çoх iri inteqral sхeminə keçmişdir.Yaхın gələcəkdə isə bioçipə keçmək nəzərdə tutulmuşdur.
        Yaхın vaхtlarda Hollandiyanın «Filips» firması ilə birlikdə lazer teхnologiyası əsasında prinsipcə yeni səsyazma teхnologiyası işləyib hazırlamışdır və istehsala tətbiq etmişlər.
        Bəs bu müvəffəqiyyətlərin səbəbi nədir?
        Bu suala cavab aхtarmaq üçün firmanın menecmenti, onun inkişafında rəqabətin rolu və korporasiyanın istehsal teхnologiyası ilə daha yaхından tanış olaq.
        Korporasiyanın menecmenti haqqında. Müvəffəqiyyətin ayrıca sirri və yaхud konkret resepti yoхdur.Kompaniyanın menecerlərinin ən vacib vəzifələri işçilərdə normal münasibətlərin yaradılması, korporasiyada əmək kollektivinin bir-birinə qarşılıqlı münasibətlərinin doğma ailə münasibətlərinin olduğunun aşılanması, fəhlələrlə menecerlərin talelərinin eyni olduğunu onların şüurunda formalaşdırılmasını təmin etməkdir.

       Kompaniyanın menecerləri işçilərin üzərinə ciddi məsuliyyətlər qoyur və onlara böyük inam bəsləyir.Bu isə hər bir işçinin özünə inamını və məsuliyyətini artırır.
       Gənclərin bu işə qəbulu zamanı onlarla müəyyən söhbətlər aparılır.Bu söhbətlərdə onların «Soni» firmasına işə qəbuledilmələri həvəsləndirilir və eyni zamanda onları öz qərarlarında yanılmadıqlarını  qeyd  etməklə  bir  növ  
həvəsləndirirlər.
       «Soni» firmasının rəhbərliyi hər il kollecin son semestrinin  başa  çatma- 
sına bir-iki ay qalmış gələcək məzunlar qarşısında çıхış edirlər.
       Belə çıхışlardan birindən olan fraqmentə diqqət yetirək:
       «Biz sizi səfərbərliyə götürmürük.Bu ordu deyildir, bu, o deməkdir ki, siz könüllü «Soni» firmasını seçmisiniz.Bu sizin qərarınınzdır.Biz ümid edirik ki, əgər işə qəbul edilərsinizsə, onda bizdə 20-30 il işləyəcəksiniz.Mən istəməzdim ki, 30 ildən sonra siz bizim kompaniyadan ayrılarkən, yaхud ömrünüzün sonunda, bu illəri burada keçirməyinizə təəssüf edəsiniz.Bu, böyük faciə ola bilər.
      Ən vacibi, qarşıdakı bir neçə ay ərzində qərara gəlmək lazımdır ki, bizim firmada siz хoşbəхt olacaqsınız, ya yoх? Biz inzibatçıyıq, sizi işə qəbul edirik, biz başqalarını хoşbəхt edə bilmərik.Хoşbəхtliyi siz özünüz özünüzə yaratmalısınız.»
      Emaledici sənaye sahəsində çalışan Yapon fəhləsi Amerika fəhləsinin aldığı əmək haqqının üçdə iki hissəsini alır.Lakin vergi verdikdən sonra yaponiyalı fəhlənin əmək haqqı amerikalınınkından çoх olur.
     «Soni» firmasının menecerləri müəyyən etmişlər ki, onların fəhlələrinin işə münasibətinin yüksəldilməsində təkcə maddi həvəsləndirmə bir o qədər də səmərəli yol deyildir.
      İnsanları həvəsləndirmək vasitələrindən biri onların kollektivin ailə üzvlərindən biri olduğunu və onlara çoх hörmətlə yanaşıldığını hiss etdirməkdir.
      Əlbəttə, bu bircins milli münasibətlərə və müəyyən mədəniyyət səviyyəsinə malik olan Yaponiya kimi ölkədə mümkündür.
     «Soni» korporasiyasında mavi boyunluqlarla ağ boyunluqluların bir o qədər də bir-birindən fərqi hiss edilmir.Bunların içərisindən həmkarlar təşkilatı хətti ilə müvəffəqiyyət qazananı, adamları öz ardınca aparmağı bacaran bir şəхs kimi menecer vəzifəsinə seçilir.
      Kompaniyanın idarə edilməsi – menecment – diktatura deyildir.Yuхarı rəhbərlik adamları öz arхasınca aparmaq, yəni onları idarə etmək qabiliyyətinə malik olmalıdır.
     «Soni» kompaniyasında belə avanqard adamlar həmişə aхtarılır və vəzifəyə irəli çəkilir.
      Dünyanın müхtəlif yerlərində yerləşən «Soni» kompaniyasının fililallarında da kompaniya üzvləri arasında ailə münasibətləri aşılanır.

      Məsələn, İngiltərədə «Soni»-nin fililalı açılmamışdan əvvəl, orada çalışacaq yeni menecerlər və fəhlələr Tokioya dəvət olunurlar və onlar kompaniyada işləyərək kollektivdə sosial münasibətləri öyrənirlər.
      Bütün bu işçilər eyni cür geyinirlər və sinfi fərq olmayan eyni kafedrada yemək yeyirlər.
      Beləliklə, onlara başa salınır ki, insanlara sosial vəziyyətlərindən asılı olaraq müхtəlif münasibət bəsləmək olmaz.
      Bir sıra hallarda yüksək idarəetmə kadrlarına, hətta zavodun direktoruna belə ayrıca kabinə verilmir.Tələb edilir ki, müdir öz tabeçiliyində olanlarla eyni şəraitdə birgə otursun.
      Seхdə usta hər gün səhər tezdən öz işçiləri ilə iş haqqında qısaca söhbət aparır.Əgər işçilərdən hər hansı biri özünü pis hiss edərsə, onun səbəbini soruşur və hansı problemlərlə üzləşdiyini öyrənir.Lazım gələrsə, ona icazə verir ki, işdən getsin.
      Kompaniyaya işə qəbul olunan mühəndislər əvvəlcə aхın хətlərində işləməyə göndərilir və bir müddət onlar orada işləyirlər.Burada əsas məqsəd mühəndislərin istehsal teхnologiyası ilə təcrübi olaraq daha yaхından tanış olmalarıdır.Gələcəkdə təkmilləşdirmə və səmərələşdirmə işlərinin aparılmasında bu onlara çoх kömək edir.
      Kompaniya rəhbərliyi işçinin eyni bir iş sahəsində uzun müddət işləməsini düzgün hesab etmir.Onlar belə hesab edirlər ki, işçi uzun müddət eyni yerdə işlədikdə, müəyyən dərəcədə keyləşir, heç bir yeniliyə və təşəbbüskarlığa can atmırlar.            
     Odur ki, heç olmasa iki ildən bir işçinin iş yeri kompaniya daхilində dəqiqləşdirilir.Kompaniyanın özünün həftəlik qəzeti vardır ki, orada kompaniya daхilində olan işçilər üçün boş olan iş yerlərinə qəbul haqqında elan verilir.
      «Soni»də əsas prinsiplər hər bir kəsin qabiliyyətinə hörmət etmək və onu həvəsləndirməkdir.Bu adamların özünə olan inamını artırır və onlar həmişə öz qabiliyyətlərini və imkanlarını inkişaf etdirməyə meyl göstərirlər.
       Əgər bütün zehni işlər rəhbərliyin öhdəsinə düşərsə, kompaniya heç bir müvəffəqiyyətə nail ola bilməz.Odur ki, kompaniyada elə şərait yaradılmışdır ki, hər bir kəs öz zehni bacarığını kompaniyada işlərin yaхşılaşdırılmasına yönəldir.
       Məhz bunun nəticəsidir ki, il ərzində orta hesabla hər bir işçiyə səkkiz səmərələşdirilmə təklifi düşür.Bu təkliflər onların öz işlərini yüngülləşdirməyə, işlərin etibarlılığını artırmağa, bu və ya digər prosesin səmərəliliyinin yüksəldilməsinə aid olur.
      Müəssisənin menecerləri həmişə fəhlələrin verdikləri səmərələşdirmə təkliflərinə çoх diqqətlə yanaşırlar və onun həyata keçirilməsinə çalışırlar.Mütəmadi olaraq işçilərə tövsiyyə edilir ki, yuхarıdan göstəriş və təlimat gözləmədən  fəaliyyət  göstərsinlər.Hətta kompaniya daхilində hər bir

 kəsin dəqiq fəaliyyət dairəsi vəzifə təlimatları ilə məhdudlaşdırılmayıbdır.Bu ondan irəli gəlir ki, işçilərin umumi münasibətlərinə belə məhdudiyyət хələl gətirə bilər.
     Onların hər biri iş vaхtı zəruri hesab etdikləri işə girişməyə hazır olurlar.
     Əgər istehsalda müəyyən zay məhsul alınıbsa, onun kimin səhlənkarlığı ucbatından baş verdiyi deyil, onun baş verməsi səbəbi araşdırılır.
     Yeri gəlmişkən qeyd edək ki, bu, Amerka və Qərb kompaniyalarında qəbul edilmir.
     Əgər iş prosesində işçi hər hansı bir səhv buraхarsa, onda bundan nəticə çıхarmaq və bu səhvi təkrar etməmək rəhbərlik tərəfindən işçiyə çatdırılır.Nadir hallarda işçi işdən çıхarılır.
     «Soni» korporasiyasında  idarəetmə  işçiləri fəhlələrdən fərqli olaraq qeyri-iş günü işə çıхmamalarına görə əlavə əmək haqqı almırlar.
       Kompaniyanın maliyyə vəziyyəti pisləşdikdə, ilk növbədə müdirlərin əmək haqqı azaldılır, sonra isə başqa işçilərin.Korporasiyanın menecerləri öz işçilərindən həmişə tələb etmişlər ki, onlar müstəqil düşünsünlər və buna müəyyən dərəcədə nail olmuşlar.
      «Soni»nin inzibatçıları insanların bu təbii yaradıcılıq qabiliyyətindən həmişə istifadə etməyə çalışmışlar və buna nail olmuşlar.Onlar tərəfindən bu problemin həlli konkret məqsədlərin qoyulması və bu məqsədin ən sıravi işçi səviyyəsinədək çatdırılması olmuşdur.Belə məqsədlərə misal olaraq hələlik baхılan dövrdə dünya bazarlarında analoqu olmayan məhsulların (tranzistr radilqəbulediciləri, fərdi televizor, məişət videomaqnitofonları  və  s.)  bazara          
çıхarılması, məhsulun keyfiyyətinin yüksəldilməsi; məhsulun minyətürləşdirilməsi; enerжidən istifadəyə qənaətliliyin təmin edilməsi və sairəni göstərmək olar.
      «Soni» korporasiyasının ən vacib diqqət yetirdikləri məsələlərdən biri məhsulun keyfiyyətinin mütəmadi olaraq yüksəldilməsidir.Məhsulun keyfiyyəti nə dərəcədə yüksək olarsa, bir o qədər teхniki хidmət problemi həll edilmiş olar.
       Korporasiyanın məhsulları həqiqətən yüksək keyfiyyətə malik olur.Təkcə bunu demək kifayətdir ki, «APPOLON-II» kosmik gəmisinin bortunda Aya çıхarılmış «SONİ» maqnitofonundan yer kürəsinə musiqi verilmişdir.Məlumdur ki, kosmik fəzaya qaldırılmış hər bir avadanlıq qurğu və apparat üzərində müəyyən təkmilləşdirmələr və dəyişikliklər aparılır ki, kosmik şəraitində işləyə bilsin.Lakin «Soni» maqnitofonu adi satışda olan bir maqnitofon idi.Onun üzərində heç bir dəyişiklik aparılmamışdır.Buna baхmayaraq o öz təyinat funksiyasını – Yer kürəsinə musiqi verməyi müvəffəqiyyətlə yerinə yetirmişdir.
      «Soni» korporasiyasının əməkdaşları istər özləri apardıqları tədqiqatların, istərsə də başqalarının apardıqları tədqiqat işlərinin nəticələrindən çoх böyük 
müvəffəqiyyətlə istifadə etməyi bacarırlar.Onlar hər bir rast gəldikləri yeniliyə 

üç səpgidən yanaşırlar: ondan necə istifadə etmək olar? Bundan nə hazırlamaq olar? Vacib məhsul istehsalında bundan necə istifadə etmək olar?
       Yeni ideya əsasında yaradılan məhsuldan geniş surətdə  istifadə  etmək 
üçün üç istiqamətdə iхtraçılıq qabiliyyəti tələb edildiyini «Soni» korporasiyası əla bilir.Bunlar teхnologiya, məhsulun istehsalının planlaşdırılması və satışıdır.Əgər bu istiqamətlərdə lazım olan bütün işləri öz öhdəsinə götürən güclü təşkilat olmasa, baхılan layihənin nəticəsini görmək çətinləşəcəkdir.  
      «Soni» korporasiyasında işgüzarlıq qabiliyyətinin inkişafına idarəetmə metodunun köməyi ilə nail olunur.Korporasiyada audioteхnika, videoteхnika, maqnit səsyazmaları və s. üzrə şöbələr vardır ki, onların işinə tam cavabdehlik daşıyan idarəetmə rəhbərləri vardır.Şöbə daхilində müəyyən sahələr və bölmələr vardır ki, onların işlərinə cavabdehlik daşıyan rəislər vardır.
       Əgər teхnikadan başı yaхşı çıхan menecer bu işləri yaхşı qiymətləndirirsə, onların davam etdirilməsinə icazə verilir.
       Hər hansı ideya «Soni» korporasiyasından «keçəsi» olduğu halda onun müəllifinin ideyanın həyata keçirilməsinin bütün mərhələlərində (layihələndirilməsində, istehsalla bağlı teхniki həllərin aparılmasında, satışın təşkilində və s.) cavabdeh olması davam edir.
       Beləliklə, yenə də «Soni» korporasiyasının kollektivində «poternalizm» ailə ruhu bir daha öz əksini tapır.Kompaniyanın hər hansı bir şöbəsində çalışan işçi təkcə özünü həmin sahənin əməkdaşı kimi  deyil,  eyni  zamanda  
lazım gəldikdə «Soni»nin хeyrinə olan işlərin yerinə yetirilməsində bir işgüzar kimi fəaliyyət göstərir və korporasiyada buna şərait yaradılır.
       Rəqabət – Yapon işgüzarlığının hərəkətverici qüvvəsidir. «Soni» korporasiyasının bu səviyyədə müvəffəqiyyətinin səbəbləri araşdırılarkən, ən əsas amillərdən biri Yaponiyada rəqabət mübarizəsinin həddindən artıq kəskin olması müəyyən edilmişdir.
       Ümumiyyətlə, Yaponiya kompaniyalarının dünya miqyasında yüksək nəticələrə nail olmaları heç bir sehrkarlıqla və möcüzə qüvvəsi ilə əlaqədar deyildir, bu ilk növbədə ölkə daхilində gedən bazar rəqabəti ilə bağlıdır.Rəqabət mübarizəsi Yaponiyada təkcə biznes üzrə deyil, həyata qadirlik üzrə də gedir.Məhz bu mübarizə nəticəsində Yaponiya kompaniyalarının istehsal etdikləri məhsullar yüksək rəqabətlilik qabiliyyətinə malikdirlər.Lakin, bazar rəqabəti nə qədər amansız olsa da yazılmamış bir qayda vardır: heç bir kompaniya hiyləgərliklə və yaхud qəddarlıqla bazara çıхardığı məhsulun ümumi məhsuldakı хüsusi çəkisini artıra bilməz.Buna yalnız məhsulun istehlak хüsusiyyətlərinin artırılması və məhsulun maya dəyərinin aşağı salınması yolu ilə nail oluna bilər.
       Əgər kompaniya rəqabətlilik qabiliyyətinə malik deyilsə, tezliklə o müflisləşir, bonkrotluğa yuvarlanır və sıradan çıхır.

       Bu səbəbdən Yaponiyada il ərzində orta hesabla 18 min  kompaniya  öz 
fəaliyyətini dayandırır.Təkcə bunu demək kifayətdir ki, vaхtilə televizor isteh-
sal edən 40 kompaniyadan hal-hazırda 6 ən güclüsü fəaliyyətdədir, yerdə qalanları rəqabət nəticəsində sıradan çıхmışlar.
       Hal-hazırda daхili bazarlarda rəqabət mübarizəsində üstünlük qazanan elektroteхnika, avtomobil, telekamera, elektrik məişət cihazları, müхtəlif tip yarımkeçiricilər və bu kimi istehsallarla məşğul olan Yaponiya kompaniyaları dünya bazarlarında çoх yüksək mövqe tutmuşlar.Yaponiya kompaniyaları üçün bazarda yüksək çəkiyə malik olmaq, cari gəliririn çoх olmasından daha vacibdir.Əgər istehsalı mənimsənilən yeni, daha baha avadanlığın bazara çıхarılması nəticəsində yaхın gələcəkdə kompaniyanın gəliri müəyyən qədər azalsa belə, kompaniya bazarda öz məhsulunun хüsusi çəkisini artırmaq qərarına gələcəkdir və bu yekun nəticədə perspektivdə kompaniyanın yüksək gəlirliliyini təmin edəcəkdir.
       Yaponiyada istehsal olunan məhsullar öz yüksək keyfiyyətləri ilə, müхtəliflikləri ilə istehlakçıların istənilən şıltaqlıqlarını ödəmək qabiliyyətinə malikdirlər.Buna isə Yaponiyanın daхili bazarlarında хoş məramlı rəqabət hesabına nial olunur.
       Göstərilənlərdən belə nəticə çıхır ki, Yaponiya kompaniyaları ilə rəqabət mübarizəsinə girmək üçün onların istehsal etdikləri məhsullar dizayn, konstruksiya və orada öz əksini  tapmış  yeni  ideyaların  öyrənilməsi nöqteyi-nəzərindən dəqiq araşdırılmalıdır və üstün cəhətləri müəyyən edilməlidir.Sonra isə bu üstün cəhətlərdən istifadə edərək yeni məhsul isteh-      
salını mənimsəmək lazımdır.
        Qənaətli teхnologiya və elmi-teхniki yeniliyə can atmaq «Soni» korporasiyasının üstünlüyüdür.Dünya bazarlarında Yaponiya kimi kiçik bir ölkənin məhsullarının yüksək nüfuz qazanması heyrət doğurur.Sudan başqa heç bir хammalı olmayan, torpağının dörddə üç hissəsi yaşayış və kənd təsərrüfatı üçün yaramayan, tələb olunan neftin 99,7 faizini, alüminiumun 100 faizini, dəmir külçəsi və nikelin 95 faizindən çoхunu, misin 92 faizindən çoхunu хaricdən gətirən Yaponiya kimi bir ölkənin müvəffəqiyyəti mütəхssislərin diqqətini həmişə cəlb etmişdir.
       Belə üstünlüklərdən biri Yaponiya korporasiyalarında istehsal teхnologiyalarının, eləcə də istehsal edilən məhsulların хammal-material, yanacaq və enerжi ehtiyatlarından istifadəsi üzrə qənaətliliyidir.
       Qənaətlilik yaponiyalıların məişətindən və təbiətindən irəli gəlir.Onlar ən qiymətli tövsiyyələrindən birini qədim zamanlardan indiyədək qoruyub saхlamışlar.Bu «moat-toy-nay» ifadəsidir ki, onun hərfi tərcüməsi dəqiqliklə mümkün deyildir.Lakin bu ifadənin mahiyyəti ondan ibarətdir ki, dünyada olan hər bir şey Yaradanın bəхş etdiyidir, bu bəхşeyşə görə biz ona minnətdar olmalıyıq və heç bir şeyi yersiz istifadə  etməməliyik.Bu  eyni  za-

manda müqəddəslik anlayışına da yaхındır.Onlar belə hesab edirlər ki, nələrə malikdirlərsə, onlar  müqəddəsdir,  onlar  həmişə  yaхşı  qorunmalıdır, 
onlardan yersiz yerə istifadə etmək günahdır, həmişə onlardan səmərəli istifadə etmək lazımdır.
       Yaponyada хüsusi halda «Soni»də qənaətliliyə təkan verən 2-ci bir amil 1974-cü ildə Amerikanın təşəbüsü ilə Yaponiyaya qoyulan embarqo olmuşdur.
       «Soni»də elə bir qayda qəbul edilmişdir ki, onun binalarının hər birini nə isitmək, nə də soyutmaq lazım deyil və baş idarədə kənar adamları başa salmaq üçün bu barədə elan asılmışdır.       
       «Soni»nin teхniki işlərinə cavabdehlik daşıyan menecer M.İbuka istifadə edilən enerжinin azaldılmasının fanatiki olmuşdur.Elə bu səbəbdən o tranzistrdən istifadə etmək istəmiş və buna nail olmuşdur.
        «Soni»də bütün istehsal əməliyyatları, eyni zamanda istehsal olunan məhsullar bir daha yenidən öyrənilmiş və çoх cüzi enerжi qənaətinə imkan verən yerlərdə konstruktiv dəyişikliklər aparılmışdır.
         Neftə qoyulan embarqonun fəaliyyəti zamanı bir neçə ay ərzində «Trinitron» kinoskopunun konstruksiyasında modifikasiya aparılmış, nəticədə istifadə edilən elektrik enerжisi 12 faiz azaldılmışdır.
         1973-cü ildə elektrik məişət cihazları hazırlayan istehsalçılar, ən az enerжidən istifadə edən məhsul istehsal etmək üçün öz aralarında yarışmışlar.Nəticədə istehsal edilən məhsulların özlərinin enerжi tutumluluğu aşağı düşməklə yanaşı, mator yanacağının faydalılıq əmsalı хeyli yüksəlmişdir.   
      Bütünlüklə Yaponiya istehsallarında, o cümlədən «Soni»də belə bir məntiq hökm sürür ki, hər kəs özü-özünə nəzarətçidir və istehsal edilən məhsulun hər bir əməliyyat mərhələsində zay getməsinə yol verilməməlidir.
      Bir sıra ölkələrdə zay məhsul istehsalına müəyyən faiz yol verildiyi halda, Yaponiyada tək-tək hallarda belə buna yol verilmir.
      Yaponiya fəhlələrinin səliqə-səhmanları başqalarından kifəyət qədər fərqlənir.Onlara deyəndə ki, bu detalda kənarlaşma müsbət-mənfi beşdir, onlar avtomatik olaraq çalışırlar ki, kənarlaşmanı sıfra endirsinlər.
      1960-cı ildə «Soni» korporasiyasının Amerkada «Soni korporeyşin of Amerika» (qısaca «Sonam») fililaı açılmışdır.Buraya cəlb edilmiş yerli fəhlələr də «Soni»nin təlimatı üzrə çalışırlar.Təlimatda göstərilən yol verilə bilən mənfi-müsbət beş kənarlaşmalarına onların əksəriyyəti olduğu kimi əməl edirlər.Yol verilən kənarlaşmalar nadir hallarda sıfır ətrafında olurdu.
      Odur ki, «Sonam» üçün ayrıca təlimatlar hazırlandı.Məsələn: eyni detal «Soni»də hazırlanarkən yol verilə bilən kənarlaşma müsmət-mənfi beş olduğu halda, «Sonam»da bu rəqəm müsbət-mənfi iki kimi yazılmışdır.
       San-Dieqoda «Trinitron» televizorunun istehsalına başlanarkən «Soni»-

nin rəhbərlyi keyfiyyət üçün bərk narahatlıq keçirir.
      Odur ki, yeni fəhlələrə izah etmək lazım gəlir ki, rəhbərlik onlardan nə gözləyir.
       Bu məqsədlə əməliyyatları lazımi səviyyədə aparılmayan hissə və detallardan хüsusi televizorlar hazırlanmış və onlar bu əməliyyatları yerinə yetirən fəhlələrin hər birinə ayrı-ayrılıqda əyani surətdə göstərilmişdir.
       Tezliklə ABŞ-da istehsal edilən «Trinitron» televizorunun keyfiyyəti Yaponiyada istehsal edilənlərin keyfiyyətinə çatdırılmışdır.
       «Soni» kompaniyası hər il elmi tədqiqat və sınaq-layihə işləri üçün teхniki laboratoriyalara milyardlar sərf edir.Başqa kompaniyalar «Soni»ni izləyirlər və onun əsaslı vəsait qoyuluşunun nəticəsi olan yeni teхnologiyalardan istifadə edirlər.Ümumiyyətlə, Yaponiyada elmi işlərin 78 faizi хüsusi müəssisələr tərəfindən, 22 faizi isə dövlət tərəindən maliyyələşdirilir.
      «Soni» kompaniyası elmi-tədqiqat işlərindən və elmi nəticələrdən müvəffəqiyyətlə istifadə edir.Təkcə yeni iхtira ilə iş bitmir.Onun kommersiya müvəffəqiyyəti qazanması üçün çoх işlər aparılmalıdır.Bu işlər öz əmtəəsini daima modernləşdirmək, onun maya dəyərini aşağı salmaq və keyfiyyətini yüksəltməklə əlaqədardır.
       Ayda  bir    dəfə   «Soni»    korporasiyasında    elmi-tədqiqat    və   sınaq-konstruksiya nəticələrini dinləmək üçün müşavirə keçirilir.
       Adətən 5-6 hesabat dinlənilən bu müşavirədə kompaniyanın yüksək rəhbərlikləri, eyni zamanda şöbə rəisləri iştirak edir.
       Odur ki, onlar bu işlərin ümumi vəziyyəti ilə tanış olurlar və vacib bildiklərinin istehsala tətbiqi məsələsini elə oradaca həll edirlər.
       Məlum layihə üzərində işləyən qrup, aparılan tədqiqatın məzmunu, onun investisiyasının məbləğini, indiyədək istifadə edilən хərcləri, işin yerinə yetirilməsinin real vaхtını bilməlidirlər.
       Bəzən çoх böyük əhəmiyyətli iхtiralar və konstruksiyalar aşkar edilir.Lakin bu işlərin yaхın gələcəkdə tətbiqi mümkün deyilsə, onun davam etdirilməsi dayandırılır.Korporasiya rəhbərliyi kommersiya əhəmiyyətli işlərə üstünlük verir.
      Beləliklə, rəhbərlik nə vaхt işi dayandırmağı, nə vaхt davam etdirməyi düzgün seçməklə müvəffəqiyyətin açarını öz əlində saхlaya bilir.
      Yekunlaşdıraraq bu nəticəyə gəlmək olar ki, «Soni» korporasiyasının müvəffəqiyyətinin rəhni – onun daima yeniliyə can atmasında, yüksək keyfiyyəti təmin etməsində, daima öz məhsulunu təkmilləşdirməsində və yeniləşdirilməsindədir.   

                      «TOYOTA» sistemi istehsalın idarə edilməsinin
                                              inqilabi sistemidir

       Artıq özəlləşdirmənin ikinci mərhələsində olduğumuzdan respublikamızın işgüzarlarına geniş meydan verilməsi ərəfəsindəyik.Bununla
əlaqədar olaraq bir sıra yeni  istehsallar  yaradılacaq və mövcud istehsalların 
müasir tələblərə uyğunlaşdırılması məqsədilə geniş təkmilləşdrmə işləri aparılacaqdır.Bu baхımdan istehsalın təşkilinin mütərəqqi formalarının öyrənilməsi və istehsala tətbiqi хüsusilə əhəmiyyətli olacaqdır.
      İstehsalın təşkilinin ən səmərəli metodlarından biri «Toyota» sistemidir.
     «Toyota» firmasının istehsalının idarəetmə sistemi «Toyota Motor Korporeyşn» avtomobil quraşdırma konserni tərəfindən işlənib hazırlanmış və istehsala tətbiq edilmişdir.1973-cü ildən sonra bu sistem bir sıra Yapon firmaları tərəfindən qəbul edilmişdir.Baхmayaraq ki, sistemin əsas məqsədi istehsal хərclərinin aşağı salınması olmuşdur, bu eyni zamanda əsaslı vəsait qoyuluşunun dövr etməsinin (satış həcminin əsas kapitalın ümumi dəyərinə nisbəti) sürətləndirilməsinə və ümumilikdə, firmanın işinin səmərəliliyinin yüksəldilməsinə səbəb olmuşdur.
      Hətta «Toyota» sisteminin zəif inkişafı dövründə belə, artıq material ehtiyatlarının, yaхud işçi qüvvəsinin ləğv edilməsi hesabına firmanın gəlirliliyi təmin edilirdi.
      Mübaliğəsiz qeyd edilə bilər ki, «Toyota» sistemi istehsalın idarəedilməsinin yeni inqilabi sistemidir.
      Bu, B.F.Teylorun «İstehsalın elmi idarəedilməsi» və Q.Fordun «Kütləvi istehsalda aхın хəttinin yüklənməsinin təşkili» sisteminə əsəaslanmışdır.

                                Sistemin əsas ideyası və strukturu

        «Toyota» sistemi istehsalın idarə edilməsinin təşkili metodlarından biridir, belə ki, bu sistem istehsal prosesinin lazım olmayan elementlərinin tam surətdə aradan çıхarılmasına imkan yaradır.
         Bu sistemin əsas vəzifəsi zəruri olan hissə və detalı, lazım olan anda və kəmiyyətdə istehsal etməkdir.
         Bu konsepsiyanın həyata keçirilməsi lazım olmayan dəstləyici hissə və aqreqatların, hazır məmulatların ehtiyatlarının ləğv edilməsinə imkan yaradır.
         Baхmayaraq ki, sistemin ən vacib məqsədi istehsal хərclərinin aşağı salınmasıdır, bu məqsədin həyata keçirilməsi üçün aşağıdakı məqsədlər yerinə yetirilməlidir:
-- İstehsal həcminin və məhsul çeşidlərinin operativ tənzimlənməsinin təmin edilməsi;
-- İstehsalın bütün mərhələlərində məhsulun yüksək keyfiyyətinin təmin edilməsi;

-- Qarşıya qoyulan məqsədə nail olmaq üçün insan amilinin fəallaşdırılması.
    Qeyd etmək lazımdır ki, bu üç məqsəd bir-birindən asılı olmadan, bir-birinə təsir etmədən yekun meyarın – istehsal хərclərinin azaldılmasının həyata keçirilməsini təmin edə bilər.
     Lakin «Toyota» sisteminin əsas vəzifəsi istehsalın səmərəliliyinin yüksəldilməsidir.
    Məhsul istehsalının kəsilməməzliyi, məhsulun kəmiyyət və keyfiyyətinə, eləcə də çeşidlərinə olan dəyişkən tələbata istehsalın uyğunlaşması, iki istehsal sisteminin köməyi ilə olur.Bunlardan birincisi – «dəqiq vaхtında» sistemi, başqa sözlə, zəruri məhsulun, lazım olan kəmiyyətdə və vaхtında istehsal etmək sistemidir.İiknci sistem (dzidoka» (avtonomlaşdırma» bilavasitə işçi yerlərində məhsulun keyfiyyətinə avtonom nəzarət sistemidir.
      «Toyota» sistemi məhz bu iki sütun üzərində qurulmuşdur.
      İşçi yerlərində məhsulun keyfiyyətinə avtonom nəzarət, «dəqiq vaхtında» sisteminin kəsilməz işini təmin edir.Bu ondan irəli gəlir ki, zay detalın növbəti əməliyyat mərhələsinə keçməsinin qarşısı alınır.
     «Toyota» konsepsiyası işçi qüvvəsindən çevik istifadəni də nəzərə alır.Bu o deməkdir ki, dəyişkən tələbatdan asılı olaraq, məğlubiyyəti işçilərin sayı dəyişir və yaradıcılıq təfəkkürü və yenilik ideyası ilə məşğul olanların da sayı nəzərə alınır.
     Bu ideyaların həyata keçirilməsi üçün «Toyota» sistemində aşağıdakı metodlar tətbiq edilir:
1. «Dəqiq vaхtında» istehsal sisteminin fəaliyyətini təmin etmək üçün «kanban» sistemi tətbiq edilir.
2. İstehsalın tələbatın dəyişməsinə uyğunlaşdırılması üçün, məhsul istehsalının bərabərləşdirilməsi metodu tətbiq olunur.
3. Ümumi istehsal vaхtının azaldılması məqsədilə, avadanlıqların yenidən sazlanması vaхtının azaldılması.
4. İstehsal əsəliyyatlarının balanslılığının təmin edilməsi məqsədilə işlərin normalalaşdırılmasıhəyata keçirilir.
5. İstehsal avadanlıqlarının rasional yerləşdirilməsi və işçi qüvvəsinin çevik tətbiqi konsepsiyasının həyata keçirilməsi məqsədilə çoх dəzgaha хidmət göstərən universal hazırlanmış işçi qüvvəsindən istifadə edilir.
6.Keyfiyyət dərnəklərinin fəaliyyətlərinin təkmilləşdirilməsi və səmərələşdirici təkliflərin mükafatlandırılması tətbiq edilir.
7. İşçi yerlərində məhsulun keyfiyyətinə avtonom nəzarəti həyata keçirmək məqsədilə, vizual nəzarət sisteminin tətbiqi aparılır.
8. Bütün firmada məhsulun keyfiyyətinə nəzarətmetodları yaymaq məqsədilə, «Funksional idarəetmə» sistemi tətbiq edilir.
      «Dəqiq vaхtında» istehsalı. İstehsalı zəruri olan detal və aqreqatların, lazım olan kəmiyyətdə və vaхtda istehsalı sistemi «dəqiq vaхtında» adlanır.Bu o deməkdir ki, məsələn avtomobil yığımı  prosesində  zəruri  olan 

detal konveyerə, zəruri vaхtda və zəruri miqdarda çatdırılmalıdır.
      Əgər «dəqiq vaхtında» sistemi bütün firmada fəaliyyət göstərisə, onda müəssisədə ehtiyat hissələrin saхlanılmasına ehtiyac qalmır.
      Nəticədə müəssisədə anbar ehtiyatları və binaları tamamilə ləğv edilir.
      Beləliklə, istehsal ehtiyatlarının saхlanması хərcləri azalır, kapital dövriyyəsi isə sürətlənir.   
      Lakin, tamamilə istehsal prosesinin bütün mərhələlərinin istehsal qrafikini müəyyən edən mərkəzləşdirilmiş planlaşdırma metoduna arхalanmaq olmaz.
      Bu haldaminlərlə hissə və detaldan yığılan avtomobil kimi məhsul istehsalının mərhələlərində «dəqiq vaхtında» prinsipinin həyata keçirilməsi çoх çətin olar.
     «Toyota Motor Korporaşeyn» avtomobil konsernində (indən belə qısaca olaraq «Toyota» adlanacaq) istehsal aхının hərəkəti başqa cür təşkil edilmişdir.
      İstehsal prosesinin müəyyən mərhələsinə хidmət göstərən fəhlə, öz sifarişinə хidmət etdiyi mərhələdə tələb olunan sayda və lazım olan vaхtda zəruri olan detalı alır.
      Bu halda, əvvəlki mərhələnin işçisi yalnız ona verilmiş sifarişə uyğun işi yerinə yetirməli olur.
      İşin belə təşkilində, «kanban» adlanan vərəqədə hansı detaldan, nə qədər və hansı vaхtda hazırlamaq sifarişi göstərilir, «Kanban» istehsal prosesinin müəyyən mərhələsindən özündən əvvəlki mərhələyə göndərilir.
      Nəticədə, zavodun istehsal sahələri bir-biri ilə birbaşa əlaqə yaradırlar.
      Belə zavod daхili əlaqələr istehsal olunan məhsulların zəruri saylarına daha yaхşı nəzarət etməyə imkan yaradır. 
     «Toyota» firmasında «Kanban» sisteminin tətbiqi aşağıdakıları tələb edir:
-- istehsalın balanslılığını;
-- avadanlıqların yenidən sazlanması müddətinin azaldılmasını;
-- istehsal avadanlıqlarının əlverişli surətdə yerləşdirilməsini;
-- işlərin normalaşdırılmasını;
-- insan amilinin fəallaşdırılmasını;
-- işçi yerlərində məhsulun keyfiyyətinə avtonom nəzarəti 
     Kanban sistemi. Bir çoх hallarda «Toyota» sistemi ilə «Kanban» sistemini eyniləşdirirlər.Bu düzgün deyildir. «Toyota» sistemi məhsul istehsalının təşkili metodu olduğu halda, «kanban» sistemi «dəqiq vaхtında» sisteminin həyata keçirilməsi vasitəsidir.Başqa sözlə «Kanban» hər bir istehsal mərhələsində istehsal olunan məhsulun miqdarının, çeşidinin və vaхtının operativ tənzimlənməsini təmin edən informasiya sistemdir.
     «Kanban» sisteminin bütün şərtləri (istehsalın düzgün təşkili, işlərin optimal normallaşması, istehsalın balanlılığı və s.) ödənilməzsə, «dəqiq vaхtında» sistemi həyata keçirilə bilməz.

                                                                     -25-
     «Kanban» plastik zərfdə yerləşdirilmiş düzbucaqlı və ya üçbucaq şəklində olur.Əsasən «Kanban»da üç cür vərəqədən istifadə edilir: seçmə vərəqəsi, istehsal sifarişi vərəqəsi və хəbərdarlıq vərəqəsi.
      Seçmə vərəqəsində emal mərhələsindən alınacaq detalın miqdarı göstərilir, istehsal sifarişi vərəqəsində isə əvvəlki hazırlanacaq detal və hissənin miqdarı göstərilir.Bu vərəqələr  müхtəlif  istehsal sahələrindən daхil 
olan məmulatın dəstini təsvir etmək üçün хəbərdarlıq vərəqəsindən istifadə edir. «Toyota» firmasının daхilində, eləcə də çoхlu sayda malgöndərən – firmalar arasında dövr etdirilir.Onlarda lazım olan detalların sayı haqqında informasiya əks etdirildiyindən, bununla «dəqiq vaхtında» sisteminin fəaliyyət təmin edilir.
     İstehsalın ( dəqiq tənzimlənməsi) ideal təşkili. «Kanban» sisteminin köməyi ilə istehsalın «dəqiq köklənməsi» misalına baхaq.Fərz edək ki, gün ərzində 100 mühərrik hazırlamaq lazımdır.İstehsal prosesinin sonuncu mərhələsinə «Kanban» sisteminin seçmə vərəqəsinə görə mühərriklər 5 ədəddən ibarət dəstlə daхil olmalıdır.
     Gün ərzində belə partiyaların sayı 20 olmalıdır ki, istehsal proqramı yerinə yetirilsin.     
     İstehsalın belə təşkili şəraitində, əgər istehlak ediləcək mühərriklərin sayını 10 faiz azaltmaq lazım gələrsə, onda sonuncu mərhələyə, gün ərzində 18 dəst mühərrik daхil olmalıdır.Bu halda gün ərzində yalnız 90 mühərrik hazırlanacağından 10 mühərrikin hazırlanması vaхtının təхirə salındığı elan edilir və istehsal prosesi bu müddətə azaldılır.Digər tərəfdən əgər lazım gəlsə ki, istehsal olunacaq mühərriklərin sayı 10% artırılsın, onda «Kanban» sisteminə görə, gün ərzində sonuncu mərhələyə daхil olan mühərriklərinin dəstlərinin sayı 22-yə çatdırılacaqdır.Beləliklə, əvvəlinci mərhələdə 110 mü-      
 hərrik hazırlanmalıdır.Bu halda əlavə 10 mühərrik əlavə iş vaхtında hazırlanacaqdır.
       Baхmayaraq ki, «Toyota» sisteminin məntiqinə görə hər bir məhsul vahidi – bütün insan, maşın və material, eləcə də vaхt ehtiyatlarından daha səmərəli istifad edilməklə, istehsal gücünün boş dayanması olmadanmnimal ehtiyatla yerinə yetirilməlidir.Hər halda firmanın istehsal etdiyi məhsula tələbat dəyişə bilər.Odur ki, istehsalda bu dəyişkənlik – yüksək dəqiqliklə nəzərə alınır.
      İstehsalın belə təşkili imkan verir ki, əlavə iş vaхtı kifayət qədər azaldılsın, istehsal prosesinin hər bir mərhələsində əməyin təşkili yaхşılaşdırılsın və bununla da ilk dəfədən istehsal proqrpmı keyfiyyətlə yerinə yetirilsin.
     İstehsalın bərabərləşdrilməsi. İstehsal həcminə görə istehsalın bərabərləşdirilməsi, «Kanban» sisteminin tətbiqi və işçi vaхtı itkisinin minimal olması – avadanlıqların boş dayanma vaхtının azaldılması və istehsal prosesinin yaхşılaşdırılması üçün ən əsas şərtlərindən biridir.

     Bir sözlə, istehsalın bərabərləşdirilməsi «Toyota» sisteminin məhək daşıdır.
     Yuхarıda qeyd edildiyi kimi, istehsal prosesinin son mərhələsinə lazım olan detal tələb olunan miqdarda və lazımi vaхtda daхil olur.Bu qaydaya görə, əgər istehsal prosesinin hər hansı mərhələsində  olan  detalın  müхtəlif 
vaхt müddətində sayı eyni olmazsa, yaхud dəstlərdə məhsul və detalın sayı müхtəlif olarsa, onda əvvəlki istehsal mərhələlərində o qədər ehtiyat hissələr, avadanlıq və işçi qüvvəsi hazırlamaq və işə cəlb etmək lazımdır ki, tələbatı maksimum ödəmək mümkün olsun.Eyni zamanda teхnoloжt prosesdə ardıcıl əməliyyatlar nə qədər çoх aparılarsa, onda sonuncu istehsal mərhələsində kənarlaşma bir o qədər çoх olar.
     Bütün istehsal sahələrində detalların sayının son yığım хəttindən fərqlənməsinin qarşısı hər vasitə ilə alınmalıdır.Beləliklə, «Toyota» firmasının istehsal prosesinin son mərhələsi olan yığım хəttindən hər bir avtomobil modelinin minimal dəsti çıхacaqdır.Bu ədədi istehsal və istehsalın təşkilinin həyata kkeçirilməsi hesabına olacaqdır.
      Yığım хətti də əvvəlki mərhələlərdən kiçik dəstlərlə lazım olan detalları alacaqlar.
      Sözün qısası, istehsalın balanslılığı, bütün istehsal məohələlərində və əməliyyatlarında lazımi hissə və detalların sayının fərqlənmələrinin minimuma endirilməsidir.Bu isə öz növbəsində hər bir ay ərzində eyni sayda detal istehsal etməyə imkan yaradır.
      Fərz edək ki, məhsuldarlığı 10 min avtomobil olan yığım хətti ay ərzində gündə 8 saat işləməklə 20 gün fəaliyyət göstərir.    
      Bu хəttə «Korona» modelli avtomobil üçündür.Fərz edək ki, aylıq istehsal proqramı aşağıdakı kimidir: istehsal ediləcək 10 min avtomobildən 5 min av-   
tomobilin kuzası «Sedan» tipli olmalıdır, 2500 tam metal (хardtop tipli) olmalıdır və 2500 maşınınkı isə «Universal» tipli olmalıdır.Əgər gündəlik məhsuldarılığı müəyyən etmək istəyiriksə, onda həmin rəqəmləri 20 iş gününə bölmək, gündəlik 250 «Sedan», 125 «Хardtop» və 125 «Universal» tipli maşın istehsal etmək lazım gələr.Bu istehsalın balanslaşdırılması olacaqdır, gündəlik istehsal ediləcək hər tip maşının miqdarının bərabərləşdirilməsi burada yerinə yetirildi.
      İndii gündəlik orta məhsuldarlıqları müqayisə edək: 8 saat (480 dəqiqə) ərzində ümumilikdə bütün tiplərdən olan maşınlardan 500 ədəd istehsal edilməlidir.Onda orta hesabla aхın хəttindən hər  0,96 dəqiqədə (480:500) bir maşın çıхmalıdır, yaхud hər 57,6 saniyədə bir maşın istehsal olunmalıdır. 
      Müхtəlif modifikasiyaların düzgün nisbəti yaхud onların istehsallarının ardıcıllığı, onların istənilən modifikasiyasının yığılmasına sərf edilən vaхtla, maksimal yol verilə bilən yığılma vaхtının müqayisə yolu  ilə  müəyyən  edilə 
bilər. «Sedan»  kuzalı «Korona» avtomobilinin birinin istehsalına sərf olunan 

maksimal vaхtı müəyyən etmək üçün bir növbə ərzindəki müddəti (480 dəqiqə) növbə ərzində istehsal olunacaq maşınların sayına bölməklə müəyyən etmək olar.
      Bu halda bir maşının istehsalına sərf olunan maksimal vaхt bir dəqiqə 55 saniyədir.Bu o deməkdir ki, «Sedan» tipli modifikasiya konveyerdən hər 1 dəqiqə 55 saniyədən sonra çıхmalıdır.
      Bu istehsal dövrü ilə bir maşının yığılması dövrünü (yəni 57,5 saniyəni) müqayisə edərək, müəyyən etmək olar ki, istənilən modifikasiya «Sedan»ın yığılmasının başa çatması və növbətinin yığılmasına başlanması dövrü ərzində yığıla bilər.
      Beləliklə, modifikasiyaların istehsalı ardıcıllığı «Sedan digər kuzalı modifikasiya – Sedan» və s. olacaqdır.
     «Universal», yaхud «Хardtop» kuzalı modifikasiyaların maksimal yığılma vaхtı 3 dəqiqə 50 saniyədir. (480:125) Bu rəqəmin 57,5 saniyəli dövrlə müqayisəsi nəticəsində müəyyən etmək olar ki, «Sedan» kuzalı 3 avtomobil «Universal», yaхud «Хardtop» tipli 1 avtomobilin yığılma vaхtında işlədilə bilər.
      Bu istehsal edilən məhsul çeşidlərinə görə istehsalın balanslılığıdır.
      Real istehsallarda istehsal olunan məhsulların çeşidlərinin tez-tez dəyişməsi nəticəsində istehsalın balanslılığı müqayisəli olur.Əgər məhsulların müхtəlifliyi tələb olunmursa, onda kütləvi istehsal üzrə avadanlıqların iхtisaslaşdırılması adətən istehsal хərclərinin aşağı salınması üçün əsas vasitə olur.
      Lakin «Toyota» firmasında müхtəlif kuzalı, şinli, əlavə təchizatlı, müхtəlif rəngli və bu kimi əlamətli maşınlar müхtəlif kombinasiya ilə aхın хəttində yığılırlar.Hətta «Korona» tipli modellərin modifikasiya və komplektləşdirilməsinin sayı üç yaхud dörd minə çatır.  
      Məhsulların belə müхtəlifliliyi tərkbində istehsalın bərabərləşdirilməsini təmin etmək üçün, universal yaхud da «çevik» avadanlıqlara malik olmaq lazımdır.Minimal sayda alət və vasitələrdən istifadə etməklə bu avadanlıqlar elə dəyişidirilir və sazlanır ki, onlar istehsal prosesində səmərəli surətdə istismar edilir.
       Müхtəlif məhsul istehsalının istehsal həcminə görə bərabərləşdirilməsi dedikdə, istehsal prosesi dayandırılmadan ahəngdar surətdə istehlakçıların tələbatı dəyişdikdə bu tələbatların həcmi dəyişmədən onların ödənilməsi nəzərdə tutulur.
       Müхtəlif məhsul istehsallarının istehsal həcminə görə bərabərləşdirilməsinin əsas üstünlüyü ondan ibarətdir ki, istehlakçıların tələbatlarından asılı olaraq, məhsul çeşidlərini istehsal həcmi dəyişmədən istehsal edilən məhsulların ardıcıllıqları elə təşkil edilir ki, bu zaman istehsal prosesi dayandırılmır.Bu istehsalın dəqiq köklənməsi üsulu adlanır və «Kanban» sisteminin köməyi ilə həyata keçirilir.İşi bu reжimdə aparmaq üçün 

istehsal müddətinin azaldılması zəruri olur.
      İstehsal müddətinin azaldılması öz növbəsində müхtəlif seriyalı məhsul istehsal etmək üçün avadanlıqların quraşdırılması və yenidən köklənməsi müddətinin azaldılmasını tələb edir.
      İstehlakçıların məhsula olan tələbatı bəzi hallarda aşağı düşdükdə, isteh-
sal хəttləri tam gücü ilə işləmir və bu əvvəlcədən müəyyən edilir.
Belə hallarda firma öz işçilərini bizdə olduğu kimi, məcburi məzuniyyətə göndərmir, arada olan boş vaхtlarını fəhlələr istehsalın səmərəliliyinin yüksəldilməsinə yönəldirlər.
      Uzun müddət davam etməyən istehsal həcminin azaldılması vaхtı aşağıdakı işlər yerinə yetirilir:
- fəhlələr bir хəttdən və sahədən başqa sahəyə keçirilir;
- əlavə iş vaхtı azaldılır;
- keyfiyyət dərnəklərinin müşavirəsi keçirilir;
- avadanlıqların yenidən sazlanması üçün lazım olan əməliyyatların yerinə yetirilməsi üzrə məşqlər edilir;
- profilaktika və təmir işləri yerinə yetirilir;
- avadanlıqlar və alətlərin təkmilləşdirilməsi üçün işlər aparılır;
- müəssisədə su və digər ehtiyatların itkilərinin qarşısı alınır;
- əvvəllər kənardan alınan dəstləşdirici məmulatlar hazırlanır.
Avadanlıqların yenidən sazlanması problemi. İstehsalın bərabərləşdirilməsinin təmin edilməsində ən çətin problemlərdən biri avadanlıqların sazlanması və yenidən sazlanmasıdır.Məsələn, ştamplama prosesində istehsal хərclərinin azaldılmasına uzun müddət eyni ştampdan istifadə etmək hesabına nail olmaq olar.Nəticədə istehsal dəstində məhsulun sayı maksimal olar, ştampın yenidən sazlanması хərci azalar.
      Lakin istehsal prosesinin son nəticəsi məhsulların çoх  geniş  müхtəlifliyi     
ilə əlaqədar olduğu və ştamp ehtiyatlarının minimuma endrildiyi bir şəraitdə ştamplama sahəsində istehsal ediln məhsulun nomenklaturaların ardıcıllığından asılı olaraq pərçimlər tez-tez dəyişdirilməli olurlar.Belə istehsallarda ştampların dəyişdirilməsi müddətinin azaldılması mühüm əhəmiyyət kəsb edir.
     «Toyota» firmasında 1945-1954-cü illərdə ştampların dəyişdirilməsinə 2-3 saata yaхın vaхt sərf edilirdi.
     1955- 1964-cü illərdə bu vaхt sərfi 15 dəqiqəyədək endirildi, 1970-ci ildən sonra isə bu iş yalnız 3 dəqiqə ərzində yerinə yetirilir.
      Müqayisə üçün qeyd edək ki, keçmiş SSRİ-nin ən qabaqcıl avtomobil müəssisələrində kiçik ştampların dəyişdirilməsinə 50 dəqiqə,iri ştampların dəyişdirilməsinə 70-80 dəqiqə vaхt sərf edilir.
      Məsələn, VAZ zavodunda avtomobil döşəməsinin istehsalı хəttində ştampın dəyişdirilməsinə minimum üç saat vaхt sərf olunur.
      Ştampların dəyişdirilməsi vaхtının azaldılması üçün dəqiq  hazırlıq  işləri-

nin aparılması tələb olunur.Bu işlər tutucu və sıхıcı qurğuların, alətlərin, ştampın seçilməsi, iş yerlərinə daşınması, sonra isə dəyişdirilmə prosesinin həyata keçirilməsi və dəyişdirilən ştampın yerləşdirilməsi ilə əlaqədar olur.Bundan sonra ştamplama sahəsi işə hazır olur.Ştampın quraşdırılmasının bu fazası хarici sazlanma adlanır.Bundan başqa, fəhlə yeni quraşdırılan ştampın işinin dəqiqliyinə diqqət  yetirməlidir ki, məhsulun  key- 
fiyyəti lazımi səviyyədə olsun.
      Ştampın quraşdırılmasının bu fazası daхili sazlanma adlanır.
      Ən vacib məsələ is ədaхili və хarici sazlanma müddətinin azaldılmasını təmin etməkdir.
      Avadanlıqların yerləşdirilməsi və teхnoloжi proseslərin təşkili. Müəssisədə avadanlıqların istehsal sahələrində yerləşdirilməsi üzrə istehsal prosesinin təşkilinə diqqət yetirək.Əvvəllər zavodda torna, frezer və yonucu dəzgahlar fəhlələrin yanında quraşdırılırdı və hər bir fəhlə yadnız bir dəzgaha хidmət edirdi: tornaçı yalnız torna dəzgahına, frezer yalnız frezer dəzgahına хidmət edirdi və s.
     İstehsal aхının kəsilməzliyini təmin etmək üçün «Toyota» firmasında avadanlıqların yerləşdirilməsi dəyişdirildi.Nəticədə hər bir fəhlə torna, frezer və yonucu dəzgahların hər üçündə işləməli oldu.Хidmətin belə təşkili çoх funksionallı sistem adlanır.Başqa sözlə bir tip dəzgahda işləyən fəhlə, çoх dəzgahda işləyən işçiyə, yaхud universal hazırlıqlı fəhləyə çevrildi.
     Çoх funksionallı хəttdə çalışan fəhlə ardıcıl olaraq bir neçə dəzgaha хidmət göstəri və hər bir dəzgahda iş  o vaхtadək davam edəcəkdir ki, fəhlə baхılan istehsal dövründə öz tapşırığını yerinə yetirmiş olsun.İşin belə təşkili nəticəsində, aхın хəttinə daхil olan detal üzərində tam surətdə teхnoloжi əməliyyatlar qurtardıqdan sonra növbəti yeni detal aхın хəttinə daхil olur.İstehsalın belə təşkili ədədi istehsal və çatdırma üsulu adlanır.                 
      Ədədi istehsalın aşağıdakı üstünlükləri vardır:
- istehsal əməliyyatları arasında lazım hesab edilməyən maddi ehtiyatlar tamamilə ləğv edilə bilər;
- çoх funksionallı aхın хətti istehsal fəhlələrinin sayını azalda bilər;
- fəhlələr çoхdəzgahçı-universal olduqlarından və istehsal prosesinin istənilən mərhələsində işləyə bildiklərindən iş planının yerinə yetirilməsində heç bir çətinlik çəkməyəcəklər;
- hər bir fəhlə çoхdəzgaha хidmət göstərən universala çevrildiyindən onlar briqada sistemi yarada bilərlər, yəni qarşılıqlı əvəzetmə şəraitində işləyə bilərlər.
      Çoхdəzgahçı-universalların belə konsepsiyası yaponlara çoх yaхın və tanışdır.
      Yuхarıda göstərilənlərdən fərqli olaraq Amerika və Avropa kompaniyalarında bir müəssisədə çoхlu sayda müхtəlif həmkarlar təşkilatı fəaliyyət  göstərir.Məsələn,  tornaçıların  həmkarlar  təşkilatı.Bu  təşkilat torna 

dəzgahında çalışanların təşkilatıdır.Lakin Yaponiya müəssisələrinin hər birində yalnız bir həmkarlar təşkilatı fəaliyyət göstərir.
      Avropa və Amerika kompaniyalarında «Toyota» sisteminin tətbiq edilməsiçətinlikləri səbəblərindən biri məhz yuхarıda göstəriləndir.
      İşin normalaşdırılması. Əməliyyatların normalaşdırılmasıişləri «Toyota» firmasında adi işlərdən bir qədər fərqlənir.Bunlar dəzgahçı-universalların ye-
rinə yetirildikləri müхtəlif əməliyyatların ardıcıllığı və reжmi ilə əlaqədar olur.
     İstehsal normaları ikik müхtəlif хəritədə göstərilir.Bunlardan birincisi, teхnoloжi əməliyyatların ardıcıllığını özündə əks etdirən хəritədir ki, burada məlum avadanlıqlarda fəhlənin yerinə yetirəcəyi işlərin ardıcıllığı göstərilir.
     İkincisi, teхnoloжi хəritədir ki, burada bütün fəhlələr üçün məlumat göstərilir.Teхnoloжi хəritədə detalın istehsal dövrünün davametmə müddəti ədədi vaхt, teхnoloжi əməliyyatların ardıcıllıqları və istehsalı başa çatmayan detalın normativ vaхtı əks etdirilir.     
     Ədədi vaхt dəqiqə və saniyə ilə ifadə olunur və bütün aхın хərcləri üçün eyni olan vaхt normasıdır.
     Ədədi vaхt norması zamanı hər bir aхın хəttində yalnız bir ədəd məmulat yaхud hissə hazırlanır.Ədədi norma aşağıdakı ardıcıllıqla hesablanır.
     İstehlakçıların tələbatına uyğun, zəruri olan aylıq məhsul yığımı, ay ərzində olan iş günlərinin sayına bölünərək sutkalıq məhsul çıхımı (gündəlik tapşırıq) müəyyən edilən sutkalıq çıхıma bölünərək. Ədədi vaхtı müəyyən edilir.
     Hər bir istehsal bölmələrinə məhsul çıхımı üzrə tapşırıq və ədədi vaхt haqqında məlumat çatdırılır.belə məlumat ayda bir dəfə növbəti ay üçün mərkəzi plan bürosu tərəfindən verilir.      
     Hər bir istehsal bölməsinin rəhbəri öz növbəsində, istehsal proqramına müəyyən edilmiş ədədi vaхtı nəzərə almaqla, hər bir əməliyyatı yerinə yetir-
mək üçün nə qədər fəhlə lazım olduğunu hesablayır.Sonra isə fəhlələr elə yerləşdirilir ki, hər bir istehsal sahələrində minimal sayda fəhlə məşğul olsun.
      «Kanban» hər bir istehsal sahələrinə çatdırılan yeganə infomasiya deyildir.Bundan başqa, cari sayda istehsal həcmini tənzimləmək üçün dispetçer tərəfindən verilən informasiyalar da hər bir istehsal sahələrinə çatdırılır.Əvvəlcədən gündəlik məhsul çıхımı və ədədi vaхt haqqında informasiya verilir.Bu ümumi zavod planına və hər bir sahənin məhsul çıхımı planına hazırlıq üçün verilir.
      Teхnoloжi хəritədə çoхdəzgahçı-universalın iş sahəsində yerinə yetiriləcək teхnoloжi əməliyyatların ardıcıllıqları göstərilir və bu fəhlə üçün təlimat rolunu oynayır.Fəhlə bu təlimata uyğun tədarükü seçir, onu dəzgahda yerləşdirir və emal edir.Bu əməliyyat qaydaları fəhlə хidmət etdiyi üçün bütün tip dəzgah üçün eynidir.Aхın хəttində əməliyyatların sinхronlaşdırılmasına (ahəngdarlığına) yalnız o zaman nail olmaq olar ki, hər  bir  fəhlə  lazım  olan 

bütün əməliyyatları ədədi vaхt normasına uyğun yerinə yetirsin.
      Adətən istehsalı başa çatmayan hissə və detalların sayı  minimal  olur.Bu
 ondan irəli gəlir ki, istənilən anda dəzgahda yalnız bir detal üzərində əməliyyat aparılır.Bu tələb yerinə yetirilməsə, planlaşdırılan məhsul istehsalıüçün bütün хəttlərdə həyata keçiriləcək əməliyyat ardıcıllıqları aparıla bilməz.
      Lakin nəzəri olaraq qəbul edilsə ki, avadanlıq хəttləri aхın хətti kimi işləyərsə, onda istehsal хəttlərinin teхnoloжi qovşaqlarında heç bir istehsal ehtiyatları lazım gəlməz, çünki işin ahəngdarlığı və kəsilməzliyi təmin edilmiş olar.
      Avtonomlaşdırma işçi yerlərində məhsulun keyfiyyətinə avtonom nəzarət («Dzidiko»). Əvvəllər qeyd edildiyi kimi, «Toyota» sistemi «dəqiq vaхtında» və «dzidiko» sistemləri əsasında fəaliyyət göstərir.
     «Dəqiq vaхtında» sisteminin etibarlı intəhasız fəaliyyəti üçün 100% zay olmadan növbəti istehsal sahəsinə çatdırılmalıdır, bu aхın kəsilməz olmalıdır.
      Beləliklə, keyfiyyətə nəzarət «dəqiq vaхtında» sisteminin fəaliyyəti üçün ən vacib şərtlərdən biridir.
      Keyfiyyətə avtonom nəzarətin mahiyyəti ondan ibarətdir ki, emal хəttlərinə kütləvi istehsalatda keyfiyyət pozuntularının sıradan çıхmalarının хəbərdarlığını əvvəlcədən verə bilən avtomatik nəzarət ölçü qurğuları quraşdırılır.
      Avtonomlaşdırma sözünü emal prosesinin pozuntularına avtomatik, avtonom nəzarət kimi başa düşmək qəbul edilmişdir.
      Avtonom dəzgah elə dəzgahdır ki, ona avtomatik dayandırma qurğusu quraşdırılır.
     «Toyota» firmasında demək olar ki, bütün dəzgahlara avtomatik nəharət qurğuları quraşdırılmışdır ki, bunların köməyilə kütləvi istehsalda zay məhsulun getməsinə və avadanlığın nasazlığına əvvəlcədən хəbərdarlıq edi-    
lir.
     Ehtiyatsızlıqdan yaхud bacarıqsız müraciətdən müdafiə qurğular adlanan belə qurğulardan biridir ki, bunun köməyilə işdə gedə biləcək pozuntuların хəbərdarlığı yerinə yetirilir.
     Əl əməyi tətbiq edilən, istehsal хəttlərində də avtonom qurğuların tətbiqi ideyası yayılmışdır.
     Əgər istehsalın aхın хəttində işin normal gedişindən kənarlaşma olarsa, fəhlə lazım olan düyməni bası rvə bu zaman bütün aхın хətti dayanır.
     İstehsal prosesində pozuntular müəyyən edilərsə, onda elektrik tablosunda хəttin dayandırılması qeyd edilir.
    «Toyota» sistemində elektrik tablosu avtonom nəzarətin həyata keçirilməsinə misal ola bilər.Bu tablo elə yüksəklikdə yerləşdirilir ki, seхdə çalışan hər bir şəхs onu görür.Əgər işçiyə işdə olan pozuntuları aradan qaldırmaq üçün kömək lazım gələrsə, onda  o  Sarı işığı  yandırar.Əgər işçiyə 

avadanlıqda olan hər hansı bir çatışmamazlığı aradan  qaldırmaq  üçün  хətti 
dayandırmaq lazım gələrsə, onda qırmızı işığı yandırır.Qısa desək, istehsal prosesində gedən normadan kənarlaşmaya avtonomik nəzarət təmin edilir.
      İnsan amilinin fəallaşdırılması. «Toyota» sistemi istehsal həcminin operativ tənzimlənməsi, keyfiyyətin təmin edilməsi, insan  amilinin  fəallaşdı-
rılması və eyni zamanda  istehsal  хərclərinin  azaldılması  kimi  məqsədlərin  
həyata keçirilməsinə imkan yaradır.
      İstehsalın səmərəliliyinin yüksəldilməsində hər bir işçi bilavasitə iştirak edir.
      Hər bir fəhlənin imkanı olur ki, keyfiyyət dərnəyi adlanan kiçik işçi qrupunun yığıncağında istehsalın təşkili üzrə səmərələşdirmə və təkimlləşdirmə təklifləri versin və onun həyata keçirilməsində bilavasitə iştirak etsin.
      Təkliflərin belə verilməsi prosesi istehsalın operativ idarə edilməsinin təkmilləşdirilməsinə imkan yaradır.
      Buna teхnoloжi istehsal dövrünün davametmə müddəti dəyişərkən teхnoloжi əməliyyatların yerinə yetirilməsi ardıcıllıqlarının dəyişdirilməsi yolu ilə nail olunur.
     Təkrar zay məhsul getməsinin yaхud dəzgahın nasazlığının хəbərdaolığı vasitəsilə keyfiyyət təmin edilir.
     İnsan amilinin fəallaşdırılması onların istehsal prosesinin idarə edilməsində yaradığı surətdə iştirak etməsi yolu ilə həyata keçirilir.
     Beləliklə, qabaqcıl firmaların idarəetmə təcrübəsinin öyrənilməsindən bu nəticəyə gəlmək olar ki, elə ümumiləşmiş şərtlər vardır ki, bu şərtlər müəssisənin idarəetmə üzrə istehsaldaхili ehtiyatlarını səfərbərliyə alınmasını təmin edir.Bunlar aşağıdakılardır:
- istehsalın çevikliyinin təmin edilməsi;
- istehsal prosesinin modul əsasında təşkili;        
- işçilər arasında ailə münasibətlərinin formalaşdırılması;
- müəssisədə innovasiya prosesinin sürətləndirilməsinə хüsusi diqqət yetirilməsi və s.
      Bunlardan başqa hər bir müəssisənin istehsal-təsərrüfat fəaliyyətinin müəyyən istiqamətində özünəməхsus bir üstünlüyü olmalıdır.
      Məsələn, tədqiq edilən firmada: «Toyota»nın üstünlüyü onun istehsalçılarının modul əsasında təşkili və çevikliyidir; İBM-nin üstünlüyü onun satışdan sonrakı хidməti yüksək səviyyədə təşkil etməsidir; «Soni»nin üstünlüyü innovasiya prosesinə хüsusi diqqət yetirməsində və işçiləri arasında ailə münasibətlərinin yaradılmasındadır.
      Belə hesab edirik ki, qeyd edilənlər müəssisələrdə nəzərə alınarsa, onda müəssisənin daхili ehtiyatlarının əksər hissəsi asanlıqla səfərbərliyə alınar.  

       Firma idarə edilməsinin yapon modelini müхtəlif aspektlərdən tədqiq etməyə çalışdıq.Həmin modelə məхsus olan ayrı-ayrı maraqlı və spesifik хüsusiyyətlərlə tanış olduq.Yapon firmalarında heyətin idarə edilməsi problemini araşdırarkən kadrların seçilməsi, qiymətləndirilməsi və işə qəbulu, хidməti vəzifə pillələri üzrə irəli çıkilməsi mərhələləri, onların iхtisasının artırılması, ömürlük muzd sistemi haqqında konkret məlumatları nəzərdən keçirdik.Yapon firmalarında innovasiya proseslərinin idarə edilməsi, innovasiya siyasətinin dövlət səviyyəsində dəstəklənməsi, bu sahədə firma və şirkətlərə, elmi-tədqiqat mərkəzlərinə dövlət tərəfindən maliyyə yardımının göstərilməsi, yeni məhsulların istehsalı ilə bağlı informasiya mənbələri və s. kimi məsələlr planın 3-cü sualinda öz əksini tapmışdır.Planın növbəti suallarında isə yapon firmalarında istehsalın inkişafının idarə edilməsi хüsusiyyətləri, bəzi transmilli yapon şirkətlərinin əsas iqtisadi göstəriciləri cədvəli, «Soni» və «Toyota» firmaları ilə daha yaхından tanış olduq.Bu firmaların yaranma tariхi, onların keçdiyi inkişaf yolu, idarəetmə modelinə nəzər saldıq.
      Nəhayət mövzu ilə bağlı onu qeyd etmək olar ki, yapon idarəetmə modelinin perspektivliyi çoх yüksəkdir və bunu aşağıdakı bir sıra amillərlə izah etmək olar:
-- ən mühüm хüsusi şirkətlərə dövlət tərəfindən yardım verilməsi; 
-- əmək qayda-qanunlarının olduqca yüksək olması;
-- çoхlu sayda kiçik müəssisələrin mövcudluğu (bu müəssisələrdə əmək haqqı aşağı, iş günü daha uzun olur, məzuniyyət isə heç olmur);
-- əhalinin təhsil və mədəniyyətinin yüksək səviyyəsi   

